
ՉԱՓՈՐՈՇԻՉ
1. ԲԱՑԱՏՐԱԳԻՐ
Հանրակրթական դպրոցի <<կենսաբանություն>> առարկայի չափորոշչի մշակման համար հիմք են ծառայել հետևյալ նորմատիվային փաստաթղթերը.

· <<Հանրակրթության մասին>> ՀՀ օրենքը, 

· <<Հանրակրթության պետական չափորոշիչը>> (հաստատված է ՀՀ կառավարության 2010 թվականի ապրիլի 8-ի N 439-ն  որոշմամբ), 

· <<Սովորողների գնահատման հայեցակարգը>> (հաստատված է ՀՀ կառավարության 2005 թվականի ապրիլի 14-ի  N14 արձանագրային որոշմամբ): 

Չափորոշիչը, սույն բացատրագրի հետ մեկտեղ, ներառում է <<Կենսաբանություն>> ուսումնական առարկայի հայեցակարգը, բովանդակային պարտադիր միջուկը, սովորողին ներկայացվող պահանջները: 

      Հայեցակարգում ամփոփ ձևով ներկայացվում է կենսաբանության դերը համամարդկային մշակույթի զարգացման, գիտատեխնիկական առաջընթացի գործում, բացահայտվում են  <<Կենսաբանություն>> առարկայի կրթական գործառույթ​ները, կենսաբանության ուսուցման նպատակներն ու խնդիրները, դասընթացի կառուցման հիմքում ընկած հիմնական սկզբունքները, առարկայի հիմնական բովանդակային ուղղությունները, ուսումնական գործունեության տեսակները և հատկացվող ընդհանուր ժամաքանակները:

Բովանդակային պարտադիր միջուկում ներկայացվում է առարկայի ուսումնական նյութն ըստ բովանդակային ուղղությունների: 

       Սովորողին ներկայացվող նվազագույն պարտադիր պահանջներն ամրագրում են այն գիտելիքների, կարողությունների և հմտությունների մակարդակը, որը սովորողի մոտ ձևավորվում է առարկայի ուսուցման արդյունքում: Դրանք ներկայացվում են երեք մակարդակով` նվազագույն,  միջին  և բարձր: Արժեքային համակարգի ձևավորումը դիտվում է որպես առարկայի ուսում​նա​ռության արդյունքում սովորողի` որպես անձի և քաղաքացու  դիրքորոշման, վարքի և գործելակերպի դրսևորում:

2. ՀԱՅԵՑԱԿԱՐԳ

Համաշխարհային արդի զարգացումները, գիտատեխնիկական առաջընթացի աննախադեպ արագությունը, հասարակական կյանքում տեղի ունեցող վերափոխումները նպաստում  են հանրակրթության դերի աճին և  դպրոցի  ուսումնադաստիարակչական գործընթացի արմատական բարեփոխումներին, որոնք ժամանակի հրամայականն են դարձել:

Երկիր մոլորակը կենդանի օրգանիզմների և անկենդան մարմինների միասնութ​յունն է, մի բարդ համակարգ, որում առկա են բազմաթիվ փոխհարաբերություններ: Կյանքը ոչ  միայն հարմարվում է միջավայրին, այլև մշտապես վերակառուցում է այն: Կենսամոլորակ Երկիրը, նրա պատմությունը, կենսաէթիկան, կենսաբազմազանութ​յունը  գիտության այնպիսի բնագավառներ են, որոնք գնալով ավելի ու ավելի մեծ ուշադրություն են բևեռում իրենց վրա:

        Հանրակրթական դպրոցում <<կենսաբանություն>> առարկայի  ուսուցումը, որպես միջնակարգ կրթության պարտադիր բաղադրիչներից մեկը, նպատակ է հետապնդում ապահովել բնության և կենդանի օրգանիզմների մասին սովորողների գիտելիքների ձետքբերումը, դրանց ճանաչողության մեթոդների տիրապետումը, հմտությունների և կարողությունների, ինչպես նաև արժեքային համակարգի ձևավորումը: 

        Երկրի վրա բնակվող կենդանի օրգանիզմները կազմում են բարդ համակարգ, որի տարրերն իրար հետ բազմակողմանիորեն կապված են: Կենդանն ունի իր կազմավորվածության, կառուցվածքա-գործառական տարբեր մակարդակները` մոլեկուլային,  օրգանոիդային, բջջային, հյուսվածքային, օրգանային, օրգանիզմային, պոպուլյացիոն, տեսակային,  կենսացենոզային, կենսոլորտային:

Այդ մակարդակներից յուրաքանչյուրը բնութագրվում է իր ուրույն կառուցվածքով և ֆունկցիաներով, ունի ներքին կարգավորվածություն, մասերի միջև փոխկապակցվածու​թյուն: Ուստի  տարբեր մակարդակներն ուսումնասիրում են կենսաբանա​կան տարբեր  գիտությունները: Յուրաքանչյուր մակարդակին համապատասխանում է տեսական գիտելիքների ուրույն համակարգ: Մակարդակ​ների կառուցվածքա-գործառական կազմավորվածությունն ապահովում է դրանց փոխադարձ կապը, մի մակարդակի ներառումը մյուսի  մեջ:

 Կենդանի օրգանիզմներին բնորոշ են օրինաչափ, անդառնալի փոփոխություններ: Կյանքի կազմավորվածության բոլոր մակարդակներում կենդանը ենթակա է էվոլյուցիոն փոփոխությունների: 

Կենդանի օրգանիզմների շարքում հատուկ տեղ է գրավում մարդը: Մարդը  բնության օբյեկտ է և, միաժամանակ, սոցիալական էակ: Ուստի մարդու կյանքը ենթարկվում է ինչպես կենսաբանական, այնպես էլ սոցիալական օրենքներին: Մարդու օրգանիզմին, ինչպես նաև բոլոր կենդանի օրգանիզմներին,  հատուկ են նյութերի փոխանակությունը, գրգռականությունը, ինքնակարգավորումը, ինքնավերարտադրումը, աճը, զարգացումը: Ինչպես ամբողջ օրգանական աշխարհը, մարդը ևս անցել է պատմական զարգացման երկարատև ուղի: 

 Կենսաբանական կրթության ոլորտում պահանջվում է առանձնացնել մարդուն՝ որպես ուսումնասիրության օբյեկտի:

Կարևոր է հաշվի առնել նաև այն, որ իր աշխատանքային գործունեությամբ մարդն էապես վերափոխում է շրջապատող աշխարհը: Հաճախ այդ փոփոխությունները բերում են  երկարատև էվոլյուցիայի ընթացքում բնության մեջ  ձևավորված փոխադարձ կապերի լուրջ խախտումների: Այդ պատճառով երևան են գալիս էկոլոգիական սուր  հիմնահարցեր, որոնց լուծումը պահանջում է օգտագործել գիտատեխնիկական և սոցիալական առաջընթացի  նվաճումները:

     Կենսաբանության դասընթացը  նպատակ է հետապնդում դաստիարակել կենսա​բանական և էկոլո​գիա​կան գրագիտությամբ օժտված անձ: Որը գիտակցի կյանքի, որպես Երկրի վրա բարձրագույն արժեքի, նշանակությունը և կարողանա բնության հետ իր հարաբերությունները կառուցել կյանքի, մարդու և շրջակա միջավայրի նկատ​մամբ  հարգանքի հիման վրա, լինի հասարակության և ինքն իր հետ ներդաշնակ:

       Հիմնական դպրոցում  կենսաբանության ուսուցումը պետք է ապահովի կյանքի հիմնական հատկությունների, կազմավորվածության տարբեր մակարդակների վրա կենդանի նյութի կառուցվածքա-գործառական հիմնական դրսևորումների, օրգանիզմների բազմազանության, մարդու, որպես կենսաբանական և սոցիալական էակի, օրգանական աշխարհի պատմական զարգացման հիմնական ուղիների, կենդանի օրգանիզմների և միջավայրի միջև փոխազդեցությունների, բնական համակեցությունների, բնության վրա մարդու ազդեցության վերաբերյալ գիտելիքների ձեռք բերումը,  մարդու հիգիենիկ  դաստիարակությունը՝ առողջ կենսակերպի ձևավորման, մարդու ֆիզիկական, հոգեկան և բարոյական առողջության ապահովման նպատակով:

Հիմնական դպրոցում սովորողը պետք է կարողանա.

· բնության մեջ և լաբորատոր  պայմաններում  դիտարկել, նկարագրել, համեմատել,  համադրել բնական օբյեկտները և եզրահանգումներ կատարել,

· պլանավորել և իրականացնել փորձեր, գրանցել դիտարկումները, դրանք համակարգել աղյուսակների, գրաֆիկների, գծապատկերների տեսքով, մեկնաբանել ստացված արդյունքները,

· գիտակցել տարբեր բնույթի և ընդգրկման` տեղային, տարածաշրջանային և այլն, էկոլոգիական հիմնախնդիրների կարևորությունը և  տեսնել դրանց օրինակներ Հայաստանում:

ՈՒնենա.

· բնության այս կամ այն երևույթի մասին կարծիք հայտնելու, իր կարծիքը փաստերով հիմնավորելու կարողություն,

·  բնագիտական ժամանակակից հիմնախնդիրների վերաբերյալ գիտահանրամատչելի գրականությունից, տեղեկատվական տեխնոլոգիաներից օգտվելու  կարողություն,

· խմբում աշխատելու և համագործակցելու, հանդուրժողականություն դրսևորելու, այլոց կարծիքը հաշվի առնելու կարողություն,

·  առողջ ապրելակերպի նորմերը, օրվա ռեժիմը և սննդի հիգիենան պահպանելու, սեփական առողջության մասին հոգ տանելու կարողություն,

· պատասխանատվություն բնության, հասարակության, սեփական անձի նկատմամբ կատարած արարքների համար, գնահատի մարդկային գործունեության  ազդեցությունը բնության վրա, մերժի բնության նկատմամբ սպառողական վերաբերմունքը:

Կենսաբանական  կրթության բովանդակությունն  ընդգրկում է հետևյալ հիմնական ուղղությունները.

1. Ընդհանուր կենսաբանության հիմնախնդիրներ:

2. Կենդանի օրգանիզմների հատկանիշները:

3. Բջիջը և օրգանիզմը, որպես կենսաբանական համակարգեր:

4. Կենդանի օրգանիզմների բազմազանությունը և էվոլյուցիան:

5. Մարդը որպես կենսոլորտի մաս:

6. Օրգանիզմի և շրջակա միջավայրի փոխհարաբերությունները:

    <<Կենսաբանություն>> առարկայի ուսուցմանը հիմնական դպրոցում նախատեսվում է 204 ժամ, այդ թվում 7-րդ, 8-րդ և 9-րդ դասարաններում   68-ական ժամ  (շաբաթա​կան 2 ժամով):

Ուսումնական գործունեության տեսակները առարկայի ուսուցման ընթացքում

Կախված դասի թեմայից, նպատակից, սովորողների առանձնահատ​կութ​յուններից, առկա հնարավորություններից ու  այլ հանգամանքներից` ըստ նպատա​կա​հար​մարության կարող են ընտրվել ուսումնական գործունեության հետևյալ տե​սակ​ները.

· նոր նյութի ուսուցանում, պարզաբանում: Գիտելիքների, կարողությունների և հմտությունների ամրապնդում, ընդհանրա​ցում, ընթացիկ և ամփոփիչ ստուգումներ, տնային հանձնարարությունների նախապատրաստում,
· լաբորատոր և գործնական աշխատանքներ: Կենդանի օրգանիզմների նկա​րա​գրում, դիտարկում, չափում: Կենսաբանական սարքերի և սարքա​վորումների օգտագործում,  հետազոտությունների և դրանց արդյունքների նկարագրում,   մանրապատրաստուկների պատրաստում,  մանրադիտակով դիտում և նկարագրում, փորձերի պլանավորում և իրականացում, 

·  էքսկուրսիաներ դեպի   կենդանաբանական այգի, բուսաբանական այգի,  ջրամբար, անտառ, մարգագետին, այգի, սելեկցիոն կայան և այլն:    

·  արտադպրոցական աշխատանքներ և արտադասարանային պարապ​մունք​ներ, աշխատանք դպրոցամերձ հողամասում և կենդանի բնության անկյունում,

· սենյակային բույսերի խնամում,

· նոր տեխնոլոգիաների, համակարգչային ծրագրերի օգտագործում,

· նկարների, ֆիլմերի ցուցադրում և քննարկում,

· վիկտորինաների, խաղերի, մրցույթների, բանավեճերի, հանդեսների, օլիմ​պիա​դաների անցկացում,

· անհատական և խմբային, ինքնուրույն և համագործակցային աշխատանքներ:

3. ԿԵՆՍԱԲԱՆՈՒԹՅՈՒՆ ԱՌԱՐԿԱՅԻ ԲՈՎԱՆԴԱԿԱՅԻՆ ՄԻՋՈՒԿ
1. Կենսաբանությունը որպես գիտություն: Կենսաբանական մեթոդներ.

· Կենսաբանության դերն Երկրի մասին ժամանակակից բնագիտական պատ​կե​րացումների ձևավորման գործում և մարդու տնտեսական  գործու​նեության մեջ,

· կենդանի օրգանիզմների ուսումնասիրման մեթոդները,

· կենսաբանական փորձ,

· կենսաբանական տարրերի դիտարկումներ,  չափումներ,

· շրջակա միջավայրում վարքի կանոնների, կենսաբանական օբեկտների նկատմամբ  հոգատար վերաբերմունքի և էկոլոգիական համակարգերի պահպանմանն ուղղված վարքի ձևավորում:

2. Կենդանի օրգանիզմների հատկանիշները.

· կյանքի հիմնական հատկանիշները և Երկրի վրա նրա հիմնական ֆունկցիաները,

· օրգանիզմների բջջային կառուցվածքը որպես նրանց  միջև նմանության և  կենդանի բնության միասնականության ապացույց,

· բջջի  քիմիական բաղադրությունը,

· բջջի և նրա հիմնական բաղադրամասերի կառուցվածքը և ֆունկցիաները,

· բուսական և կենդանական բջիջների միջև եղած հիմնական տարբերությունները,

· բջջի բաժանումը, որպես օրգանիզմների աճի, բազմացման և զարգացման հիմք,

· նյութափոխանակության գործընթացները բջջում,

· ժառանգականությունը կրող կառուցվածքներ` գեներ և քրոմոսոմներ,

· բջջում քրոմոսոմների թվի և կառուցվածքի հաստատունության կարևորությունը օրգանիզմների համար, 

· բջջի կառուցվածքի և ֆունկցիաների  խանգարումը որպես օրգանիզմների հիվանդությունների  պատճառ,

· բույսերի, սնկերի, կենդանիների, բակտերիաների  և կապտականաչ ջրիմուռների առանձնահատկությունները,

·  ժառանգականությունը և փոփոխականությունը որպես  օրգանիզմի հատկություններ,

·  գենետիկան որպես գիտություն ժառանգականության և փոփոխականության օրինաչափությունների մասին,

· Ժառանգական և ոչ ժառանգական փոփոխականություն:

3. Կենդանի օրգանիզմների բազմազանությունը և էվոլյուցիան.

· օրգանիզմը որպես կենսաբանական համակարգ,

· հյուսվածքները, օրգանները, օրգանների համակարգերը որպես բազմաբջիջ օրգանիզմների ամբողջականության հիմք,

· միաբջիջ և բազմաբջիջ  օրգանիզմների առանձնահատկությունները,

· բակտերիաների, սնկերի, բույսերի և կենդանիների թագավորություններ, դրանցում ընդգրկված օրգանիզմների բազմազանությունը,

· օրգանիզմների  վերարտադրությունը և դրա նշանակությունը,

· օրգանիզմների  բազմացման ձևերը, բեղմնավորում,

· բակտերիաների, սնկերի, բույսերի և կենդանիների դերը էկոհամակարգերում, մարդու կյանքում և տնտեսական գործունեության  մեջ, բակտերիաների և սնկերի օգտագործումը  կենսատեխնոլոգիայում,

· վիրուսներ,

· մարդու, կենդանիների և բույսերի հիվանդությունների հարուցիչներ և փոխանցողներ,

· վիրուսների, բակտերիաների, սնկերի, բույսերի և կենդանիների կողմից հարուցվող հիվանդությունների կանխարգելման միջոցները,

· առաջին օգնությունը սնկերով, բուսական, կենդանական և բակտերիալ թույներով  թունավորվելու դեպքում,

· ուսմունք օրգանական աշխարհի  էվոլյուցիայի մասին,

·  օրգանական աշխարհի  էվոլյուցիայի ուղղությունները,

· տեսակ, նրա չափանիշները և կառուցվածքը,

·  էվոլյուցիայի գլխավոր գործոնները` գոյության կռիվ, ժառանգական փոփոխականություն, բնական ընտրություն,

· միջավայրի պայմաններին օրգանիզմների հարմարվածությունը որպես բնական ընտրության արդյունք,

· էվոլյուցիայի ընթացքում բուսական  և կենդանական օրգանիզմների  բարդացումը,

· կենսաբազմազանությունը որպես էվոլյուցիայի արդյունք և կենսոլորտի կայունության հիմք:

4. Մարդ.

· մարդու օրգանիզմը, որպես բարձրակարգ կենդանի համակարգ, մարդու տեղը և դերը օրգանական աշխարհի համակարգում,

· մարդու օրգանիզմի կառուցվածքն ու կենսագործունեությունը.  օրգանների համակարգերի կառուցվածքը, գործառությունը և փոխադարձ կապը,

· օրգանիզմի կենսական ֆունկցիաների կարգավորման եղանակները և դրանց փոխկապակցվածությունը,

· սննդառություն: Մարսողական համակարգ, ֆերմենտների դերը մարսողության գործընթացում, աղիքային վարակների կանխարգելումը:

· շնչառություն: Շնչառական համակարգ, շնչառության օրգանների հիվանդությունները և դրանց կանխարգելումը: Մթնոլորտային օդի մաքրությունը, որպես առողջության պահպանման պայման: Առաջին օգնությունը շմոլ գազով թունավորվելու և ջրահեղձության ժամանակ:
· նյութերի տեղափոխումը: Օրգանիզմի ներքին միջավայրը, արյունատար և ավշային համակարգեր: Արյուն: Արյան խմբերը: Արյան փոխներարկում: իմունիտետ: Զարկերակային և երակային արյունահոսություն, առաջին օգնությունն արյունահոսությունների ժամանակ:

· նյութերի փոխանակություն և էներգիայի փոխակերպում: Վիտամիններ:

· արտաթորություն: Միզասեռական  համակարգ: Միզասեռական վարակներ և դրանցից պաշտպանվելու միջոցառումները:

· հենաշարժիչ համակարգ:  Վնասվածքների կանխարգելումը: Առաջին օգնությունը վերջույթների ոսկրերի, կրծքավանդակի, ողնաշարի ու գանգի կոտրվածքների, հոդախախտումների, կապանների և ջլերի ձգման ժամանակ,

· մարմնի ծածկույթները: Մաշկի, մազերի, եղունգների  խնամքը: Առաջին օգնությունը վնասվածքների, այրվածքների, ցրտահարման ժամանակ և դրանց կանխարգելումը:

· բազմացում և զարգացում: Մարդու ժառանգականությունը: Ժառանգական հիվանդություններ, դրանց պատճառները:  Սեռական ուղիներով տարածվող հիվանդություններ և դրանց կանխարգելումը: ՁԻԱՀ , վարակի  կանխարգելման ուղիները:

· օրգանիզմի զգայական համակարգերը, նրանց գործառության առանձնահատկությունները, լսողության,  տեսողության  և այլ վերլուծիչների խանգարումներն ու դրանց կանխարգելումը,

· նյարդային համաակարգ: Ներզատական համակարգ: Արտազատական և ներզատական գեղձեր: Հորմոններ, հորմոնային խանգարումներով պայմնավորված հիվանդություններ,

· մարդու հոգեկան գործունեությունը և վարքը: Պայմանական և ոչ պայմանական ռեֆլեքսներ: 

· մարդու օրգանիզմի և շրջապատող միջավայրի փոխհարաբերությունները, շրջապատող միջավայրի նշանակությունն որպես էներգիայի և սննդի աղբյուր,

· առողջության պահպանմանն ու ամրապնդմանը նպաստող գործոններ,

· աշխատանքի տարբեր բնագավառներում հիգիենայի կանոնների իմացություն, 

· արտակարգ և վտանգավոր իրավիճակներում վարքի կանոնների իմացությունը որպես սեփական կյանքի անվտանգության հիմք, 

· քաղաքակրթության ժամանակակից պայմաններում հանդես եկող ռիսկի գործոնները  և դրանց հաղթահարման ուղիները,

· վիրուսային և այլ  վարակիչ  հիվանդությունների, սթրեսների, առողջության համար վտանգավոր սովորույթների, սակավաշարժության, գերհոգ​նածության կանխարգելման միջոցները:

5. Օրգանիզմների և շրջակա միջավայրի միջև փոխհարաբերությունները.

· միջավայրը որպես նյութերի, էներգիայի և տեղեկատվության աղբյուր,

· բնության մեջ բույսերի, կենդանիների և մանրէների  փոխադարձ կապը,

· կենդանի օրգանիզմների և շրջակա միջավայրի փոխազդեցությունները,

· կենդանի օրգանիզմների բնական համակեցություններ,  կենսաերկրացենոզներ,

· էկոլոգիան որպես գիտություն,

· էկոլոգիական գործոններ, դրանց ազդեցությունը,

· կենդանի բնության կազմավորվածության էկոհամակարգային մակարդակ,

· էկոհամակարգերում օրգանական նյութեր արտադրողների, սպառողների, քայքայողների դերը,

· սննդային կապերը էկոհամակարգերում, էկոլոգիական հավասարակշռություն,

· տարբեր օրգանիզմների միջև գոյություն ունեցող փոխհարաբերությունները,  

· ագրոէկոհամակարգի առանձնահատկությունները,

· կենսոլորտը որպես համերկրային էկոհամակարգ,

· էկոլոգիական հիմնախնդիրներ, դրանց նշանակությունը մարդկության համար,

· մարդու գործունեության հետևանքները էկոհամ ակարգում:

4. ՍՈՎՈՐՈՂՆԵՐԻՆ ՆԵՐԿԱՅԱՑՎՈՂ  ՊԱՀԱՆՋՆԵՐԸ
ԳԻՏԵԼԻՔՆԵՐ, ԿԱՐՈՂՈՒԹՅՈՒՆՆԵՐ ԵՎ ՀՄՏՈՒԹՅՈՒՆՆԵՐ
ԱՐԺԵՔԱՅԻՆ ՀԱՄԱԿԱՐԳ
	Ա  խումբ
նվազագույն մակարդակ
	Բ խումբ
միջին մակարդակ
/ավելանում են Ա խմբի պահանջներին/
	Գ խումբ
բարձր մակարդակ
/ավելանում են Ա և Բ խմբերի պահանջներին/

	Կենդանի օրգանիզմների հատկանիշները

	Իմանա  կենդանի օրգա​նիզմ​ներին բնորոշ հիմնական հատկա​նիշները: Կարողանա  թվարկել   կենդանի  օրգանիզմների թագավորությունները:
	Կարողանա բնութագրել կենդանի օրգանիզմներին բնորոշ հիմնական հատկանիշները և բերել օրինակներ:
	Իմանա կենդանի օրգանիզմների դասակարգման սկզբունքները: Կարողանա  կազմել կարգաբանական հիերարխիկ համակարգի գծապատկեր

	Կենդանի օրգանիզմների բազմազանությունը 

	կարողանա թվարկել նախակորիզավոր օրգանիզմներին, Իմանա  նրանց կառուցվածքը և տարբերությունները կորիզավոր օրգանիզմներից:  Կարողանա բերել  հիվանդաբեր բակտերիաների օրինակներ և  նշել նրանցից պաշտպանվելու ուղիները: Իմանա բակտերիաների մասնակցութ-յան մասին հողագոյացման և մարդու մարսողության գործընթացներում:
	Կարողանա բնութագրել  նախակորիզավոր օրգանիզմներին, նկարագրել բակտերիաների  շարժումը, սննդառությունը, բազմացումը և անբարենպաստ պայմաններին նրանց հարմարվածությունը:

 
	Կարողանա բացատրել բակտերիաների և կապտականաչ ջրիմուռների դերը  բնական համակեցություն​ներում և մարդու կյանքում:

Կարողանա մեկնաբանել սնուցման եղանակների առանձնահատկությունները:



	Իմանա սնկերի ընդհանուր բնութագիրը:
	Կարողանա թվարկել սնկերի բուսական և կենդանական  օրգանիզմներին բնորոշ հատկանիշները: Նկարագրել սնկերի կառուցվածքը:
Իմանա մակաբույծ սնկերը և  նրանցից պաշտպանվելու եղանակները:

	իմանա  սնկերի տեղը կենդանի օրգանիզմների համակարգում: կարողանա գնահատել սնկերի դերը բնության մեջ:



	Բույսերի թագավորություն

	իմանա բուսական օրգանիզմի հիմնական առանձնահատկությունները,

կարողանա թվարկել բույսերի 

 հիմնական կարգաբանական խմբերը:
	Կարողանա իրարից  տարբերել բույսերի հիմնական կարգաբանական խմբերը:

	Կարողանա մեկնաբանել դասակարգման անհրաժեշտությունը և կարևորությունը:



	Բարձրակարգ բույսերի ենթաթագավորություն

	Կարողանա  ×անաչել իր բնա​կա​վայ​րում առավել տարածված  մշակովի բույսերը  դեղաբույսերը, մարդու հա​մար վտանգավոր բույսերը: Իմանա ծաղկավոր բույսերի վեգե​տատիվ և գե​նե​​րատիվ օրգանները, դրանց կառուց​վածքը և կարևորագույն ֆունկցիաները:

Իմանա  ծաղկի մասերը, բույսերի սեռա​կան բազմացման օրգանները /առէջ​ներ, վարսանդ/: Իմանա ինչ է  փոշո​տումը  և բեղմնավորումը: Կարողանա թվարկել փոշոտման ձևերը, սերմերի տարածման ուղիները,  ունեցած գիտե​լիքները կիրառել սենյակային բույսեր աճեցնելու համար:


	Կարողանա  բացատրել ծածկասերմերի կառուցվածքային առանձնահատկությունները,  կենսագործունեությունը:

Կարողանա բացատրել սերմերի  և պտուղների առաջացումն ու տարածումը:
Կարողանա հիմնավորել ծաղկի  կենսաբանական նշանա​կությունը:
Բացատրել ծաղկի մասերի նշանակությունը:
	Իմանա Հայաստանի հանրապետությունուն հանդիպող հազվագյուտ և պահպանության ենթակա բույսերի  օրինակներ:

Իմանա ծաղկավոր բույսերի կրկնակի բեղմնավորումը, կարողանա բացատրել սերմերի և պտուղների առաջացումը:

Կարողանա հիմնավորել պտղի առաջացման առավելությունները:

Կարողանա գնահատել բույսերի դերը կենսոլորտում:

	Կենդանիների թագավորություն

	Իմանա  կենդանիների կառուցվածքի և կենսագործունեության առանձնահատկությունները, 

դասակարգման միավորները:

	Կարողանա համեմատել կենդանիներին բույսերի հետ, նշել նրանց նմանություններն ու տարբերությունները:
	Կարողանա բնության մեջ դիտարկումների արդյունքում մեկնաբանել կենդանիների միջև գործող փոխադարձ կապերը, կարևորի կենսամիջավայրի դերը:

	Իմանա  նախակենդանիների առանձնահատկությունները,  հիվանդաբեր նախակենդանիները  և դրանցից պաշտպանվելու ուղիները:

	Կարողանա դասակարգել  նախակենդանիներն, բնութագրել ցիստան, որպես անբարենպաստ միջավայրի պայմաններին դիմակայելու միջոց: 
	Կարողանա դիտարկել նախակեն-դանիներին, որպես միաբջիջ ամբողջա-կան օրգանիզմ: Արժևորի  նախակենդանիների  նշանակությունը բնության մեջ և մարդու կյանքում:

	Իմանա բազմաբջիջ կենդանիների   կառուցվածքի և կենսագործունեության առանձնահատկությունները,
	Կարողանա համեմատել միաբջիջ և բազմաբջիջ կենդանիներին: 

	Կարողանա մեկնաբանել  բազմաբջիջ օրգանիզմների մարմնի համաչափության և կենսաձևի կապը:

	Իմանա աղեխորշավորների կառուցվածքի ու կենսագործունեության առանձնահատկությունները հիդրայի օրինակով:
	Իմանա աղեխորշավորների անսեռ և սեռական բազմացման ձևերը: 

	Հիմնավորի աղեխորշավորների  դերը բնական համակեցություններում:

	Կարողանա նկարագրել սպիտակ պլանարիայի: Իմանա  մակաբույծ որդերով վարակվելուց  պաշտպանվելու եղանակները:
	Կարողանա տափակ որդերին համեմատել աղեխորշավորների հետ: Կորողանա ճանաչել մակաբույծ որդերին, իմանա դրանցով վարակվելու ուղիների և պատճառած վնասների մասին:  
	Կարողանա հիմնավորել  մակաբուծության հետ կապված տափակ որդերի  որոշ օրգանների  համակարգերի բացակայությունը:


	Իմանա  օղակավոր որդերի  կառուցվածքի և կենսագործունեության առանձնահատկությունները: 
	Իմանա օղակավոր որդերի արտաքին և ներքին  կառուցվածքն ու  ֆունկցիաները: 
Կարողանա համեմատել օղակավոր որդերի կառուցվածքի ու կենսագործունեության առանձնահատկությունները տափակ  որդերի հետ:

	Կարողանա մեկնաբանել  օղակավոր որդերի դերը բնական համակեցություններում և  հողագոյացման մեջ:


	Իմանա հոդվածոտանիների  տիպին բնորոշ  առանձնահատկությունները`  մարմնի մասերը, վերջույթները, արտաքին ծածկույթը: 

Իմանա միջատների կառուցվածքը և բազմազանությունը, հիվանդություն տարածող միջատներին: Իմանա միջատների դեմ կենսաբանական պայքարի եղանակի, շերամապահության և մեղվաբուծության  մասին:
	Կարողանա  նկարագրել հոդվածոտանի-ների հիմնական դասի` միջատների առանձնահատկությունները:
Կարողանա համադրել  թերի և լրիվ կերպարանափոխությամբ զարգացումը:

Կարողանա բնութագրել հասարակական միջատներին:
	Կարողանա հասկանալ և գնահատել անողնաշարավորների դերը բնական համակեցություններում: Իմանա հասա​րա​կական կենսաձև վարող միջատների ( մեղու, մրջյուն) վարքի մասին:

Կարողանա մեկնաբանել անուղղակի զարգացման առավելությունները:


	Իմանա քորդավորների տիպին բնորոշ հատկանիշները:

	Կարողանա համեմատել  քորդավորների կառուցվածքը օղակավոր որդերի հետ, մեկնաբանել նմանություններն ու տարբերությունները: 


	Կարողանա համեմատել քորդավորներին անողնաշարավոր կենդանինեի հետ և եզրահանգումներ կատարել քորդավորների կառուցվածքի բարդացման ու նրանց տարածվածության մասին:

	Իմանա ձկների բնութագիրը և Հայաստանում տարածված ձկներին: 

	Կարողանա կարևոր»É ձկների դերը բնության մեջ, որպես սննդային շղթայի կարևոր օղակ:
	Կարողանա մեկնաբանել ձկների կառուցվածքի  հարմարվածությունը ջրային կենսակերպին: Կարողանա մեկնաբանել նրանց պահպանման և պլանավորված որսի անհրաժեշտությունը:

	Իմանա երկկենցաղների կառուցվածքային առանձնահատկությունները: Ճանաչի Հայաստանում տարածված երկկենցաղներին: 

	Կարողանա բնութագրել երկկենցաղներին, որպես առաջին ցամաքային  ողնաշարավոր կենդանիների:

Կարողանա երկկենցաղներին համեմատել ձկների հետ: 

Կարողանա բացատրել երկկենցաղների բազմացումն ու զարգացումը, համեմատել  ձկների բազմացման և զարգացման հետ, բնութագրել գորտի թրթուրային շրջանը:
	Կարողանա մեկնաբանել երկկենցաղների կառուցվածքի և միջավայրի հարմարվածության կապը: Գնահատի  երկկենցաղների  դերը բնության մեջ և մարդու կյանքում:

	Իմանա սողունների կառուցվածքային առանձնահատկությունները: Ճանաչի Հայաստանում տարածված սողուններին: 

	Կարողանա բացատրել սողունների կենսագործունեության առանձնահատ-կությունները, բազմացումն ու զարգացումը կապված ցամաքային կենսակերպի հետ, կարողանա  համեմատել երկկենցաղների հետ:

Կարողանա համեմատել ներքին և արտաքին բեղմնավորումները:  

Կարողանա տարբերակել  ժամանակակից սողունների հիմնական կարգերը, իմանա նրանց արտաքին կառուցվածքի տարբերությունները:
	Կարողանա մեկնաբանել սողունների դերը բնության մեջ և մարդու կյանքում: 


	Իմանա թռչունների կառուցվածքային առանձնահատկությունները: Ճանաչի Հայաստանում լայն տարածված թռչուններին: 

 
	Իմանա թռչունների  բազմացումն ու զարգացումը: Կարողանա բնութագրել թռիչքը ապահովող կառուցվածքային առանձնահատկությունները:

Կարողանա հիմնավորել տաքարյունության կառուցվածքային հիմքերը: 
	Կարողանա մեկնաբանել  թռիչքի համար էներգիայի խնայման առանձնահատկությունները:

Կարողանա եզրահանգումներ կատարել թռչունների կառուցվածքի և կենսաձևի միջև եղած կապի մասին: Գնահատի  թռչունների դերը բնության մեջ, մարդու կյանքում և նրա տնտեսական գործունեության մեջ:

	Իմանա կաթնասուններին բնորոշ առանձնահատկությունները: 

Իմանա կաթնասունների բազմացումը և զարգացոսւմը ընկերքավորների օրինակով:  Իմանա կաթնասունների  
տարածվածությունը: 

	Կարողանա բնութագրել կաթնասունների հիմնական ենթադասերը: Կաթնասունների կառուցվածքը կարողանա  համեմատել  թռչունների և սողունների հետ:

Կարողանա բնութագրել կաթնասունների կազմավորվածության բարդությունը, բազմացումն ու զարգացումը: Կարողանա  համեմատել քորդավոր կենդանիները անողնաշարավոր կենդա​նիների հետ, եզրահանգումներ կատա​րել նրանց կառուցվածքի բարդացման մասին:
	Կարողանա եզրահանգումներ կատարել կաթնասունների բարձր կազմավորվածության, բազմազանության և տարածվածության մասին,
Կարողանա մեկնաբանել կաթնասունների դերը բնության մեջ և նրանց գործնական նշանակությունը:
Կարողանա մեկնաբանել  կաթնասունների տարածվածությունը, պատկերացում ունենալ հազվադեպ հանդիպող տեսակների մասին, ծանոթ լինել դրանց պահպանման միջոցառումներին:

	Մարդը որպես կենսոլորտի մաս

	Իմանա  ի՞նչ է օրգանը, օրգանների համակարգերը, բերի օրգանների և օրգանների համակարգերի օրինակներ:
Իմանա առողջ ապրելակերպի մասին:
	Կարողանա բնութագրել օրգան​ների համակարգերը,  գործառական համակար-գերը և դրանց  տարբե​րությ​ունները:
	Կարողանա մեկնաբանել օրգանների և օրգանների համակարգերի  փոխադարձ կապը:

	Իմանա  օրգանիզմի գործունե​ության կարգավորման մասին, կարողանա թվել  կարգավորման եղանակները:  Իմանա ներզատական գեղձերը և դրանց նշանակությունը: Իմանա  նյարդային համա​​կարգի նշանակությունը, կարո​ղանա թվարկել նյար​​դային հա​մակարգի բաժինները, իմանա  նեյրոնի կառուց​վածքը և նրա հիմնական գործառույթները: Իմանա ինչ է  ռեֆլեքսը,  կարողանա թվարկել  կեն​տրոնական նյարդային համակարգի բաժինները:  Պատկերացում ունենա  մարմնա​կան և վեգետատիվ նյարդային համա​կար​​գերի  մասին:
	Կարողանա համեմատել կարգավորման նյարդային և հումորալ եղանակները, բերել կարգավորման օրինակներ: Իմանա նյարդային և հումորալ կարգավոր​ման տարբերությունները:  Կարողանա տարբերել ներզատական գեղձերի  գործառույթների խանգարումները: Կա​րո​ղանա​  բնութագրել նյարդային համա​կարգի բաժինները,  թվարկել նեյրոնների  տեսակներն ըստ կատարած ֆունկ​ցիաների:  Կարողանա բնութագրել ռեֆ​լեքս​​ային աղեղի օղակները և նրանց դերը:
	Կարողանա հիմնավորել մարդու օրգանիզմի կենսագործունեության նյարդահումորալ  կարգավորման դերը և առանձնահատկութ​յուն​ները: Կարողանա մեկնաբանել  ներզատա-կան գեղձերի թեր- և գերֆունկցիաների ժամանակ առա​ջա​ցող խանգարում-ները: Իմանա նյարդային համա​կարգի բաժինների կառուցվածքը և ֆունկցիա-ները,Կարո​ղանա վերլուծել ռեֆլեքսա-յին աղեղի օղակների գործառույթները, որպես մեկ ամբողջություն: Կարողանա մեկնաբանել վեգետատիվ
 և մարմնական  նյար​դային համակար​գերի բաժինների տարբերությունները:


	Իմանա զգայարանները, վերլուծիչները:  
Իմանա աչքի արտաքին կառուցվածքը, տեսողության հիգիենան, առաջին օգնությունը աչքի վնասումների դեպքում:

Իմանա ականջի բաժինները, աղմուկի վնասակար ազդեցության և լսողության հիգիենայի մասին:

Իմանա  անդաստակային վերլուծիչի, մաշկամկանային զգայության, հոտառության և ճաշակելիքի մասին: 

	Կարողանա հիմնավորել վերլուծիչի կառուցվածքային բաղադրիչները, գործառույթները: Կարողանա տարբերել կարճատեսությունը և հեռատեսությունը, կանխատեսել ձեռքբերովի տեսողական խանգարումները: Կարողանա հիմնավորել ականջի բաժինների գործառույթները:

Կարողանա հիմնավորել մաշկա-մկանային, համի, հոտառական զգայարանների գործառույթները:
	Կարողանա համադրել վերլուծիչների գործառույթները, հիմնավորել   վերլուծիչ​ների  փոխադարձ կապը և փոխարինե​լիությունը:



	Իմանա հենաշարժիչ համակարգի նշա​նակությունը, կմախքի բաժինները,  ոսկրերի տեսակ​ները, ոսկրերի միացման ձևերը, մկա​նա​​յին հյուսվածքի տեսակները:

Իմանա կեցվածքի խանգարման, հարթաթաթության առաջացման պատճառները:

Իմանա  մարզման, կոփման և ֆիզիկական ակտիվության նշանակության մասին:
	Իմանա  իրանի, գանգի և վերջույթների ոսկրերը, կարողանա բացատրել ոսկրե​րի միացման ձևերը,  կմախքային մկանի կառուցվածքը:  Կարողանա համեմատել մարդու կմախքը կաթնասուն կենդանիների կմախքի հետ:

Կարողանա հիմնավորել սակավաշարժության հետևանքները: Կարողանա առաջին օգնություն ցույց տալ կոտրվածքների, հոդախախտումների և պրկումների ժամանակ:
	Կարողանա հիմնավորել մարդու կմախ​քի առանձնահատկությունները կապ​ված ուղղաձիգ կեցվածքի և աշխա​տանքային գործունեության հետ:

Կարողանա ընդհանրացումներ անել հենաշարժիչ համակարգի զարգացման վրա մարզման, կոփման և ֆիզիկական ակտիվության բարերար ազդեցության վերաբերյալ:

	Իմանա օրգանիզմի ներքին միջավայրի բաղադրիչները, արյան հիմնական ֆունկցիաները , արյան կազմը՝ պլազմա, էրիթրոցիտներ, լեյկոցիտներ, թրոմ​բոցիտներ:   Իմանա  սակավար​յուն​ության, արյան մակարդելության մասին: Իմանա  ինչ է իմունիտետը: Իմանա  ՁԻԱՀ-ի և դրա  կան​խար​գելման միջոցների մասին:


	Իմանա  օրգանիզմի ներքին միջա​վայ​րի հաստատունության, դրա նշա​նակության,  բաղադրիչների, նրանց  կատարած ֆունկցիաների մասին:

 Կարողանա բնութագրել պլազմայի բաղադրությունը,  ձևավոր տարրերի կառուցվածքը և ֆունկցիաները, ար​յան մակարդումը, արյան խմբերի դերն արյան փոխներարկման ժամանակ: Կարո​ղանա տարբերել իմունիտետի  տեսակները:
	Կարողանա մեկնաբանել արյան ձևավոր տարրերի կառուցվածքի և գործառույթների համապատասխանությունը: Կարողանա կարդալ և մեկնաբանել արյան ընդհանուր լաբորատոր հետազոտությունների արդյունքները: Իմանա արյան խմբերը պայմանավորող ագլյուտինինների և ագլյուտինոգենների մասին: Կարողանա բնութագրել իմուն համակարգի առանձին օրգանների ֆունկցիաները:

	Իմանա  արյան շրջանառության մեծ ու փոքր շրջա​նները, սրտի կառուց​վածքը և աշխատանքը, կարողանա տարբերել զարկերակները, երակները և մազանոթ​ները: Իմանա  սրտի բոլորաշրջանի, արյան ճնշման և անոթազարկի մասին: Կարողանա հաշվել անոթազարկը:  Իմանա  արյունահոսությունների մասին:

Կարողանա տարբերակել արյունահոսության տեսակները (զարկերակային, երակային և մազանոթային) և ցուցաբերել առաջին օգնություն այդ դեպքում:
	Կարողանա բնութագրել զարկերակ​ների, երակների և մազանոթների  կա​ռուցվածքն ու ֆունկցիաները,  հիմնավորել սրտում արյան միա​կող​մանի հոսքը պայմանա​վո​րող գործոն​ները, բնութագրել սրտի աշ​խատան​քի փոփոխությունը ֆիզի​կական ծանրաբեռնվա​ծության դեպքում,   չափել արյան ճնշումը:

Կարողանա համեմատել արյան շրջանառությունը ավշաշրջանառության հետ:
	Կարողանա մեկնաբանել արյունա​տար անոթների կառուցվածքի և գործառույթների միջև եղած կապը, բացատրել  սրտի գործունեության, արյան ճնշման (հիպոտոնիա, հիպերտոնիա) կար​գավորումը:

կարողանա ընդհանրացում կատարել սրտի <<անհոգնելիության >> մասին:

	Իմանա շնչառության շանակությունը   օր​գանիզմի համար, շնչառության  համակարգի օրգան​ները: Իմանա  թոքերում և հյուսվածք​ներում գազափոխա​նակութ​յան, ներ​շնչման և արտաշնչմանը մասին: 

Իմանա  շնչառական ուղիներով տա​րած​վող հիվան​դությունները և դրանց կանխար​գելման միջոցները, առաջին
 օգնության միջոց​ները շնչառության խանգարման ժամա​նակ, ծխելու վնա​սակար ազդեցութ​յան մա​սին:
	Կարողանա  տարբերակել օդատար ուղիները գազափոխանակության օրգաններից,  թոքերի կառուցվածքն ու դերը շնչառության ժամանակ, բնութագրել ներշնչման և արտաշնչման գործըն​թաց​ները, պարզաբանել գազափոխանակութ​յան գործընթացը թոքերում և հյուս​վածքներում:
	Կարողանա հիմնավորել շնչառության օրգանների կառուցվածքի և կատարած գործառույթների միջև եղած կապը,  գազային որոշ խառնուրդների վնասակար ազդեցութ​յունն օրգանիզմի վրա:  Կարողանա եզրահանգումներ կատարել շնչա​ռական շարժումների նյարդային և հումորալ կարգավորման վերաբերյալ: 



	Իմանա մարսողական համակարգի օրգանները, դրանց կատարած ֆունկցիաները, մար​սողական համակարգի գեղձերը և կարողանա նշել նրանց դերը մարսողության գործ​ընթա​ցում: Իմանա  ճիշտ սնվելու և հիգիենայի նշանա​կութ​յունը առողջության պահպանման գործում:


	Կարողանա մեկնաբանել սննդի բաղադրամա​սերի փոփոխությունը մարսողական համա​կարգի տարբեր բաժիններում,  օրգանա​կան նյութերի քայքայման և օքսիդացման նշանա​կությ​ունը և մարսողական հյութերի ազդեցության առանձնհատկությունները:

Կարողանա կանխարգելել  ստամոքս-աղիքային վարակները:
	Կարողանա մեկնաբանել  մարսողա​կան համակարգի օրգանների  կառուց​վածքի և ֆունկցիաների համապատասխանությունը:  Կարողանա  մեկնաբանել նյութափոխա​նակության նշանակությունը օրգանիզմի բնականոն կենսագործունեության 

հա​​մար և նյութափոխանակության խան​գարման հետևանքով  առա​ջացող հի​վանդությունները:  Կարողանա բնութագրել էկոլոգիապես մաքուր սննդի դերը առողջ ապրելակերպում:

	Իմանա վիտամինների   նշանա​կությունը օրգանիզմի համար: Իմանա կարևորագույն վիտամինները (C,B, A, D) և դրանցով հարուստ սննդանյու​թերը:
	Կարողանա տարբերակել <<ավիտա​մի​նոզ>> և <<գերվիտամինոզ>>  հասկա​ցութ​յունները,  իմանա դրանց հե​տևան​քով առաջացող հիվանդութ​յուն​ները:
	Կարողանա բնութագրել  ավիտա​մի​նոզի և գերվիտամինոզի հե​տևանքով առաջացող հիվան​դությունները և դրանց  կանխար​գելման միջոցները:


	Իմանա արտազատության օրգանները և  դրանցով արտա​զատ​վող նյութերը, միզազատության համակարգի օրգանները և մեզի բաղադրությունը:
	Իմանա  երիկամի և նեֆրոնի կառուցվածքը: Կարողանա  բացատրել միզա​գո​յացման գործընթացը:
	Իմանա  երիկամային հիվան​դութ​յունների և դրանց կանխար​գելման միջոցների մասին:

Կարողանա հիմնավորել արտազատության պահպանության նշանակությունը օրգանիզմի համար:

	Իմանա մաշկի նշանակությունն օրգա​նիզմի համար, մաշկի հիգիենայի պահ​պանման կանոնները:  Կարո​ղա​նա  ցուցաբերել առաջին օգ​նությունը մաշկի ամբողջականության խախտման,  (վերքեր, այրվածքներ) արևահա​րութ​յան, ցրտահարության դեպքում:
	Կարողանա համադրել  մաշկի կառուցվածքը և ֆունկցիա​ները։ Իմանա  մաշկի ջերմակարգավորող ֆունկցիայի մասին:
	Կարողանա  հիմնավորել  մազանոթ​ների, քրտնագեղձերի և մազերի դերը  օրգանիզմի ջերմակարգավորման գոր​ծում։

	Իմանա իգական և արա​կան սեռական օրգանները, երեխայի աճման շրջանները, կարողանա  բնութագրել դպրո​ցա​կան շրջանը:


	Իմանա  սեռական հոր​մոնները և դրանց դերը օրգանիզմում: Կարողանա պարզաբանել աքսելերացիա հասկացությունը և դրա պատճառնե​րը:
	Կարողանա հիմնավորել վերարտադրողական օրգանների կառուցվածքի և ֆունկցիաների միջև եղած կապը, սեռական հորմոնների դերը երկրորդային սեռական հատկանիշների ձևավորման վրա:



	Իմանա և կիրառի  առողջ ապրելա​կեր​պի, հիգիենիկ նորմերի և դրանց պահ​պանության ,վնասակար սովորություն​ների (ծխելու, ալկոհոլիզմի, թմրամո​լության), կեցվածքի խանգարման, հար​​թաթա​թության, վնասվածքների և հի​վան​դությունների  կանխարգելման մի​ջո​ցառումների մասին: Իմանա օրգա​նիզմում տեղի ունեցող փոփփո​խութ​յուն​ները սեռական հասունացման շրջանում:
	Իմանա էկոլոգիական և սոցիալական գոր​ծոնների, մտավոր և ֆիզիկական աշխա​տան​քի, ֆիզկուլտուրայի և սպորտի ունե​ցած ազդեցությունը մարդու առողջության վրա: Կարողանա բացատրել  ալկոհոլի, թմրանյութերի և ծխելու վնասակար ազ​դեցությունը մարդու օրգանիզմի և նրա սերնդի վրա:
	Մարդու օրգանիզմի կառուցվածքի 

և կենսագործունեության մասին ունե​ցած գիտելիքները կարողանա կիրառել իր և իր շրջապատի  առողջ կենսա​կեր​պը, հիգիենիկ նորմերի պահ​պանումը, վնասվածքների և հիվանդութ​յունների կանխարգելումը հիմնավորելու համար:

	Իմանա  ոչ պայմանական և  պայմա​նա​կան  ռեֆլեքսների,  մարդու կյանքում նրանց նշանակության մասին, կարողա​նա բերել օրինակներ: Իմանա վարքի կանոնները, որպես վտանգավոր և ար​տակարգ  իրավի​ճակներում սեփական կյանքի ան​վտան​գության հիմք:  
	Համեմատի պայմա​նա​կան և ոչ պայմանա-կան ռեֆլեքսները: 
	Կարողանա հիմնավորել մարդու բարձրագույն նյար​դային գործունեության առանձնահատ​կությունները:



	Կենսաբանությունը որպես գիտություն: Կենսաբանական մեթոդներ

	Իմանա  կենդանի օրգանիզմների ուսումնասիրման հիմնական մեթոդները. դիտարկում, նկարագրում, չափում,  կարողանա  օգտագործել պարզ կենսաբանական սարքեր և սար​քավորումներ, իրականացնել պարզ փորձեր, դիտարկումներ և արդյունք​նե​րը գրանցել,   պատրասի մանրա​պատ​րաս​տուկները  դիտել մանրա​դիտակով  և նկարագրել:
	Կարողանա բնութագրել  կենդանի օրգանիզմների և մարդու օրգանիզմի  ուսումնասիրման հիմնական մեթոդ​ները: Կարողանա պլանավորել պարզ փորձեր, իրականացնել դրանք, նկարագրել և արդ​յունք​ները գրանցել: Կարողանա պատրաս​տել բուսական հյուսվածքների  մանրա​պատրաստուկներ, դիտել և նկարա​գրել:
	Գիտենա կենդանի օրգանիզմների և մարդու օրգանիզմի  ուսումնա​սիր​ման ժամանակակից մեթոդ​ները և կարողա​նա բացատրել դրանց նշա​նակությունը:  Կարողանա վերլուծել կատարած փոր​ձերի արդյունքները: Կարողանա   բու​սական և կենդանական հյուսվածք​ների  մանրապատրաստուկների դիտ​ման հի​ման վրա համեմատել  նրանց ընդ​հանրութ​յուն​ները և տարբերությունները:

	Բջիջը և օրգանիզմը որպես կենսաբանական համակարգեր և դրանց հատկանիշները

	Իմանա  բջջի քիմիական բաղադրությունը` բջջի բաղադրութ​յան մեջ մտնող հիմնական տարրերը,   անօրգանական նյու​թե​​րը, հիմ​նական օրգանական նյութերը: Իմանա   ջրի, անօրգանա​կան նյութերի, սպիտակուցների, ճար​պե​րի, ածխա​ջրերի հիմնական գործառույթները, նուկլեինա​թթունե​րի` դեզոքսի​ռիբո​նուկլեինաթթվի (ԴՆԹ) և ռիբո​նուկլեինաթթվի  (ՌՆԹ) դերը բջջում:  
	Իմանա բջջի բաղադրության մեջ մտնող հիմնական տարրերի, միկրոտարրերի,    կենսաբանական նշանակությունը: Կարողանա  բացատրել բջջում ջրի  հիմնական գործառույթները:  Իմանա բջջի բաղադրության մեջ մտնող հիմնական օրգանական նյութերի գործառույթները,  ֆերմենտների տեսակները,  նուկլեինաթթուների դերը բջջում: Կարողանա բացատրել  գենե​տիկական կոդի  բնորոշումը:
	Իմանա  սպիտա​կուցների հատկությունները և նրանց դերը բջջում: Կարողանա  բացատրել գենետիկական կոդի հիմ​նական առանձնահատկությունները:

	Կարողանա  թվարկել բջջի հիմնական բաղադրամասերը և օրգանոիդները: Ցույց տալ դրանք նկարների վրա: Իմանա կորիզավոր և նախակորիզա​վոր բջիջ​նե​րի հիմ​նա​կան տարբերութ​յունները, կո​րիզի կառուցվածքային բաղադրիչ​ները:
	Իմանա բջջի օրգանոիդների կառուց​վածքը և ֆունկցիաները , հատուկ նշանակության օրգանոիդները: Կարողանա համեմատել բակտե​րիա​ների, սնկե​րի, բույսերի և կեն​դա​նի​​ների բջիջների կառուցվածքը: Իմանա քրոմոսոմնե​րի կեն​սաբանական նշանակությունը և քրո​մո​սոմային հավա​քա​​կազմերը մարմնական ու սեռական բջիջ​ներում,  կարո​ղանա  բերել օրինա​կներ:
	Կարողանա ընդհանրացնել բջջի մասին ունե​ցած գիտելիքները, բացատրել  քրոմոսոմների կառուցվածքային և գործառական առանձնա​հատ​կութ​յունները:



	Իմանա    անթթվածնա​յին  շնչառության կիրառական նշանա​կության մասին  սննդի արդյունաբե​րութ​յան և հացաթխման մեջ:
	Կարողանա բացատրել հյուսվածքներում և բջջում տեղի ունեցող գլիկոլիզի և շնչառու​թյան գործընթացները:
	Կարողանա հիմնավորել անօդակ​յաց (անաէրոբ) շնչառության առա​վելությունները և թերությունները, բերել   դրանց կիրա​ռության օրինակներ:

	Իմանա օրգանիզմների բազմացման եղանակները: Կարողանա թվարկել անսեռ  և սեռական եղանակով բազ​մացող օրգա​նիզմները: 
	Կարողանա  բջջի բաժանումը դիտել որպես օրգանիզմների բազմացման հիմք:  
	Կարո​ղա​նա հիմնավորել անսեռ և սեռական բազմացման առավելություն​ներն ու թերությունները:Կարողանա պարզաբանել արտաքին միջավայրի ազդեցությունը օրգանիզմի սաղմնային և հետսաղմնային զարգացման վրա:

	Իմանա  ինչ է մուտացիան, գամետը, ժառանգականությունը  և փոփոխակա​նությունը: Իմանա  ժա​ռան​գականու​թյան նյութական հիմքերի  և փոխանց​ման ուղիների,  փոփոխակա​նության ձևերի  /ժառանգական և ոչ ժառան​գա​կան/ մասին:  
	Կարողանա բացատրել <<մուտացիա>>, <<գա​​մետ>>, <<ֆենոտիպ>>, <<գենոտիպ>>, <<հիբ​րիդ>> հասկացությունները, ժառանգա​կա​նության ուսում​նասիրման մեթոդները և ժառան​գա​կա​նության օրենքները: Կարո​ղանա բացատրել ոչ ժա​ռանգական և ժա​ռանգական փոփո​խականության պատ​ճառ​​ները և հե​տևանքները, լուծել խնդիր​ներ միա​հիբ​րիդային խաչասերման վերա​բերյալ:
	Իմանա   ժառանգականության բջջա​բանական հիմունքները, որոշ ժա​ռանգական հիվան​դությունների  մասին և դրանց առաջացման պատճառները, կարողանա  բացատրել  մարդու առողջության վրա շրջակա միջավայրի աղտոտվածության  և վնասակար սովորությունների  ունեցած բացասական հերևանքները:


	Կենդանի օրգանիզմների  էվոլյուցիան

	Իմանա   օրգա​նա​կան աշխարհի էվոլ​յու​ցիայի հիմնական շարժիչ ուժերի՝ ժա​ռանգականության, փոփոխակա​նութ​յան, գոյության կռվի և բնական ընտրու​թյան մասին:  Իմանա գոյության կռվի տարբեր ձևերը, արհեստական ընտրությունը:
	Կարողանա բնութագրել էվոլյուցիայի շար​ժիչ ուժերը և հիմնավորել նրանց ունեցած դերը օրգանական աշխար​հի բազմազա​նության առաջացման գործում: Իմանա տեսակի չափանիշ​ների, կենսաբանական առաջա​դիմու​թյան և հետադիմության մասին:
	Կարողանա եզրահանգումներ կա​տա​րել էվոլյուցիայի արդյունք​ների, օր​գա​նական աշխարհի բազմազա​նության մասին, կենսաբանական առա​​ջադի​մութ​յան և հետադիմության նշանա​կության մասին:

	
	

	Օրգանիզմի և շրջակա միջավայրի փոխադարձ կապը

	Իմանա էկոլոգիայի  խնդիրները, միջա​վայրի հիմնական գործոնները (ոչ կեն​սա​կան, կենսական և անթրոպոգեն), կարողանա թվարկել  բնակության հիմ​նական վայրերը (ցամաքային, օդացա​մաքային, ջրային, հողային): Իմանա  առան​ձին էկոլոգիական գործոնների նկատմամբ օրգանիզմների հարմար​վա​ծության մասին /ջերմության, խոնա​վութ​յան, մթնոլորտի աղտոտվա​ծութ​յան/,  կարողանա թվարկել էկոհամա​կարգեր​ում տարբեր տեսակների միջև գոյութ​յուն ունեցող  փոխազդեցության ձևերը . գիշատիչ և զոհ, մակաբույծ և տեր, համա​կեցու​թյուն առաջացնող օրգա​նիզմ​ները:
	Կարողանա բնութագրել էկոլոգիական գործոնները և օրգանիզմների բնակության վայրերը, բացատրել էկոլոգիական  հիմ​նական օրենքները` օպտիմումի, սահմա​նա​փակող գործոնի և գործոնների հա​մա​լիր ազդեցությունը: Կարողանա բացահայտել օրգանիզմների փոփո​խականությունը, օր​գանիզմների հար​մարվածությունը շրջակա
միջավայ​րին, էկոհամակարգերում տարբեր տեսակների փոխազդեցության տիպերը:
	Կարողանա հիմնավորել օրգա​նիզ​մի և շրջակա միջավայրի փոխա​դարձ կապը: Կարողանա վերլուծել և գնահատել շրջա​կա միջավայրի գործոնների ազ​դեցությունը, ռիսկի գործոնները (վտան​գավոր և ար​տա​կարգ իրավիճակներ) և դրանց ազդեցությունն առողջության վրա,  մարդու գործունեության հետևանքները էկոհամակարգում, սեփական գործողութ​յուն​ների հետևանքներն օրգանիզմների և էկոհամակար​գերի վրա:

	Իմանա  էկոհամակարգի և նրա հիմնա​կան բաղադրիչների մասին: Իմանա էկոհամակարգի     կենսածին տարրերը` արտադրողներ, սպառողներ և քայքայողներ: Կարողանա տարբերել բնական և արհեստական համակեցու​թյուն​ները (կենսաերկրացենոզներ և ագրոցենոզ​ներ):
	Կարողանա բնութագրել բնական և արհես​տական համակեցություններում գոյություն ունեցող սննդային կա​պերը,  օրգա​նիզմ​նե​րի հարմարվա​ծութ​յունը համակեցություն​ներում: Կարողանա հիմնավորել ռացիոնալ բնօգտագործման, բույսերի և կենդա​նինե​րի պահպանության  անհրաժեշ​տությունը: Իմանա Կարմիր գրքի մեջ մտած իր բնա​կա​վայրի բույսերն ու կենդանիները:
	Կարողանա հիմնավորել արհեստական համակեցութ​յուն​ների արդյունա​վետու​թյան բար​ձրացման համար մարդու կող​մից իրականացվող գործողությունները: Մասնակցություն ունենա բնական հա​մակեցությունների պահպա​նությանը նվիրված միջոցառում​ներին:

	Կարողանա տարբերել բնապահ​պա​նա​կան հիմնախնդիրները`  օդի, ջրի աղ​տոտ​վածություն, օզոնային շերտի քայ​քայում, հողերի էրոզիա:
	Կարողանա բացատրել բնապահ​պանա​կան հիմնախնդիրների առաջացման պատճառները:
	Կարողանա ներկայացնել բնապահ​պա​նա​կան հիմնախնդիրների դրսևո​րում​ները Հայաստանում:


Արժեքային համակարգ
Հիմնական դպրոց ավարտողը պետք է.

· Ունենա դրական վերաբերմունք  կենդանի բնության, սեփական առողջության  և այլ մարդկանց առողջության նկատմամբ:

· Գիտակցի առողջ ապրելակերպի նորմերի պահպանման անհրաժեշտությունը:

· Կարողանա բնության մեջ և շրջակա միջավայրում  պահպանել վարքի կանոնները:

· Ցուցաբերի հոգատար վերաբերմունք կենսաբանական օբյեկտների, բնության հուշարձանների նկատմանբ, մասնակցի դրանց պահպանման միջոցառումներին:

ՀԱՆՐԱԿՐԹԱԿԱՆ ՀԻՄՆԱԿԱՆ ԴՊՐՈՑԻ <<ԿԵՆՍԱԲԱՆՈՒԹՅՈՒՆ>> ԱՌԱՐԿԱՅԻ ԾՐԱԳԻՐ
ԲԱՑԱՏՐԱԳԻՐ

Կենսաբանության առարկայական ծրագիրը մշակվել է առարկայական չափ​որոշչին համապատասխան և ծառայելու է որպես  հիմնական փաստաթուղթ՝ չափորոշիչների վրա հիմնված ուսուցում իրականացնելու համար: Հիմնական  դպրոցի ուսումնական նյութն ըստ դասարանների պլանավորելիս հաշվի են  առնվել միջառարկայական և ներառարկայական կապերը, ուսումնական գործընթացի տրա​մաբանությունը, սովորողների տարիքային առանձնահատկությունները: Այդ ամենը  հնարավորություն է ընձեռում. 

· ապահովել սովորողների չափորոշչային գիտելիքների իմացություն,

· զարգացնել սովորողների  գիտելիքները կիրառելու ստեղծագործական ունակություններ և ինքնուրույն գործունեություն իրականացնելու կարո​ղություններ, 

· նպաստել սովորողների մոտ արժեքային համակարգի ձևավորմանը և նրանց սոցիալական հմտությունների զարգացմանը:

    Ծրագրում առարկայի բովանդակությունը ներկայացված  է ամբողջական թեմա​ներով: Յուրաքանչյուր թեմայի համար նշված են նախատեսվող ժամաքանակը, թե​մա​յի բովանդակությունը, կրթական հիմնական խնդիրները:

    Սովորողների սոցիալական հմտությունների զարգացումը և համապատասխան արժեքային համակարգի ձևավորումը դիտվում են որպես բոլոր թեմաների ուսուց​մանը ուղեկցող խնդիրներ:

Կրթական մակարդակի բարձրացման և ստացված գիտելիքները կիրառելու հմտությունների ձևավորման նպատակով ծրագրով նախատեսվում են ցուցադրում​ներ և մի շարք լաբորատոր - գործնական աշխատանքներ: Գիտելիքների խորաց​ման ու սովորողների մտահորիզոնի ընդլայնման  համար ծրագրի տարբեր բաժիննե​րում առաջարկվում են էքսկուրսիաներ: Ծրագրում ընդգրկված լաբորատոր և գործ​նա​կան աշխատանքների որոշ մասը կազմում են դասի հատվածներ, ուստի դրանց համար ժամեր չեն նախատեսվում: 

Ուսուցիչի հայեցողությամբ թեմայի ներսում դասերի, որոշ դեպքերում նաև թեմաների հաջորդականությունը կարելի է փոխել` չխախտելով նյութի տրամա​բա​նական կապը և ապահովելով չափորոշչային պահանջները: ՈՒսուցիչը կարող է ավե​լացնել կամ պակասեցնել ծրա​գրում ներկայացված լաբորատոր և գործնական  աշխատանքների, էքսկուրսիա​ների, ցուցադրումների ցանկը  դպրոցի ունեցած հնա​րավորություններին համապա​տասխան: Ծրագրով նախատեսված որոշ գործնական և լաբորատոր աշխա​տանքների համար նախատեսված են առանձին ժամեր:

Հիմք ընդունելով ներկայացված ծրագրերը և դրանց հիման վրա ստեղծված դասագրքերն ու ձեռնարկները, մշակվելու են առարկայի ուսումնաթեմատիկ պլան​ներ, թեմատիկ միավորներ, դասի պլաններ, ուսուցման արդյունքների գնահատման և ուսուցման գործընթացին վերաբերվող այլ նյութեր:

7 - ԴԱՍԱՐԱՆ
ԿԵՆԴԱՆԻ ՕՐԳԱՆԻԶՄՆԵՐԻ ԲԱԶՄԱԶԱՆՈՒԹՅՈՒՆԸ
(68 ժամ,  շաբաթական 2 ժամ)

Ներածություն   (2 ժամ)


Կենսաբանությունը որպես գիտություն, կենդանի համակարգեր: 

Կենդանի օրգանիզմների բազմազանությունը և դասակարգումը:

Կրթական հիմնական խնդիրները.

· ամբողջացնել կենդանի օրգանիզմների, որպես համակարգի մասին ունեցած գիտելիքները և գաղափար տալ կենդանի օրգանիզմների դասակարգման վերաբերյալ:

Գործնական աշխատանքներ.

կազմել կարգաբանական հիերարխիկ համակարգի գծապատկեր:

Ցուցադրում.
կենդանի բույսերի, հերբարիումների, սնկերի ու կենդանիների հավաքածուների, կաղապարվածքների, աղյուսակների, նկարների:

Էքսկուրսիա.

 
ծանոթացում  տեղանքի բույսերին ու կենդանիներին:

Թեմա 1. Նախակորիզավորների թագավորություն  (2 ժամ)

Նախակորիզավորների ընդհանուր բնութագիրը. ենթաթագավորություններ, բակտերիաների կառուցվածքը:

Նախակորիզավորների  նյութափոխանակության տեսակները, դերը բնական համակեցություն​ներում և մարդու կյանքում: 

Կրթական հիմնական խնդիրները.

· ծանոթացնել նախակորիզավորների թագավորությանը, նախակորիզավոր բջջի կառուցվածքային առանձնահատկություններին,

· ձևավորել բնական համակեցություններում և մարդու կյանքում բակտերիաների ունեցած դերը գնահատելու կարողություն:

Գործնական աշխատանք.

մանրադիտակով դիտել նախակորիզավոր բջիջների պատրաստի մանրապատ​րաստուկներ և նկարագրել:

         Ցուցադրում.

բակտերիաների, կապտականաչ ջրիմուռների, հիվանդաբեր բակտերիաների և նրանց առաջացրած հիվանդությունների մասին աղյուսակների, դիապոզիտիվների:

Թեմա 2. Սնկերի թագավորություն (2 ժամ)

Սնկերի թագավորության ընդհանուր բնութագիրը, կառուցվածքի առանձնահատկությունները: 

Սնկերի դերը բնության մեջ և մարդու կյանքում: Պայքարը մակաբույծ սնկերի  դեմ: 

Կրթական հիմնական խնդիրները.

· ծանոթացնել սնկերին բնորոշ առանձնահատկություններին և նրանց բազմազանությանը,
· ծանոթացնել սնկերի նշանակությանը բնության մեջ և մարդու կյանքում:
Լաբորատոր և գործնական  աշխատանքներ.

         աճեցնել, մանրադիտակով դիտել և նկարագրել բորբոսասնկերն ու խմորասնկերը:

         Ուսումնասիրել սնկերի պտղամարմնի և սնկամարմնի կառուցվածքը:

        Ցուցադրում.

գլխարկավոր սնկերի, մակաբույծ սնկերի  (հաբեթասնկեր և այլն ), հավաքածուների, աղյուսակների, նկարների, կաղապարվածքների, մակաբույծ սնկերով վարակված բույսերի և  կենդանիների հյուսվածքների,

 սնկերի բազմացման մոդել -ապլիկացիայի, 

մակաբույծ սնկերի մասին կինոժապավենների:

ԲՈՒՅՍԵՐԻ ԹԱԳԱՎՈՐՈՒԹՅՈՒՆ
Թեմա 3. Բույսերի թագավորության ընդհանուր բնութագիրը:   

Բարձրակարգ բույսերի  ենթաթագավորություն  ( 8 ժամ)
Բույսերի թագավորության ընդհանուր բնութագիրը, դասակարգումը: 

Ստորակարգ բույսեր. Ջրիմուռներ, դրանց բազմազանությունը:

Բարձրակարգ բույսերի բազմազանությունը. սպորավոր բույսեր, սերմնավոր բույսեր:

Ծածկասերմեր (ծաղկավոր) բույսեր. կառուցվածքը` վեգետատիվ և գեներատիվ օրգանները:

Ծածկասերմ բույսերի  բազմացումը:     

Երկշաքիլավորների և միաշաքիլավորների դասերի ընդհանուր բնութագիրը:

Ծածկասերմերի տարածվածությունը Հայաստանում, դերը բնության մեջ և մարդու կյանքում,  տնտեսական նշանակությունը: 

Ծածկասերմերի պաշտպանությունը:

Կրթական հիմնական խնդիրները.

· ծանոթացնել բույսերի թագավորության ընդհանուր բնութագրին, հիմնական կարգաբանական միավորներին:

· ծանոթացնել բարձրակարգ բույսերի հիմնական բաժիններին, նրանց բնորոշ առանձնահատկություններին, տեսակային բազմազանությանը, տարածմանը,
· ընդլայնել սովորողների  գիտելիքները բույսերի  օրգանների և նրանց կատարած ֆունկցիաների մասին,
· ձևավորել բնության մեջ կանաչ բույսերի ունեցած նշանակությունը կարևորելու ունակություն,
· ձևավորել իր շրջակա միջավայրում բնապահպանական միջոցառումներին մասնակցելու պատրաստակամություն:    
Գործնական  աշխատանքներ.

Ցորենի և մասուրի սերմի կառուցվածքի ուսումնասիրում: Ծածկասերմ բույսերի դասերի որոշումը հերբարիումների և կենդանի բույսերի միջոցով:

          Ցուցադրում.

ծաղկավոր բույսերի տարբեր դասերին պատկանող կենդանի բույսերի, հերբարիումների նմուշների, նկարների, աղյուսակների, տեսաֆիլմերի: 
ԿԵՆԴԱՆԻՆԵՐԻ ԹԱԳԱՎՈՐՈՒԹՅՈՒՆ
Թեմա 4. Կենդանիների ընդհանուր բնութագիրը: Նախակենդանիների Ենթաթագավորություն     (4 ժամ) 

 Կենդանիների ընդհանուր բնութագիրը,  կենդանական աշխարհի բազմազանությունը, կենդանիների դասակարգումը: 

Նախակենդանիների ընդհանուր բնութագիրը, դասակարգումը: 

Արմատամտրակավորների տիպ. Արմատոտանիների և մտրակավորների բազմազանությունը, դերը բնության մեջ և մարդու կյանքում:

Ինֆուզորիանորի տիպ: Կառուցվածքային առանձնահատկությունները,  բազմացումը: Տեսակային բազմազանությունը, դերը բնության մեջ ու մարդու կյանքում:

Կրթական հիմնական խնդիրները.

· խորացնել սովորողների գիտելիքները կենդանիների թագավորության վերաբերյալ, ծանոթացնել կենդանիների կարգաբանության միավորներին,

· ձևավորել կենդանիների առանձնահատկությունները բացատրելու և հիմնավորելու կարողություն,

· ձևավորել հոգատար վերաբերմունք շրջապատի կենդանիների նկատմամբ: 

· ծանոթացնել նախակենդանիների դասակարգմանը, տեսակային բազմազանությանը, կառուցվածքի և կենսագործունեության առանձնահատկություններին,

· ձևավորել նախակենդանիներին բնութագրելու, նրանց գործնական նշանակությունը հասկանալու ունակություն:

Լաբորատոր և գործնական աշխատանքներ.

խոտի թուրմից պատրաստել մանրապատրաստուկ, դիտել մանրադիտակով և նկարագրել հողաթափիկ ինֆուզորիային,

ցուցադրել հողաթափիկ ինֆուզորիայի գրգռականությունը, մեկնաբանել գրգռականության նշանակությունը:
Ցուցադրում.

տարբեր կարգաբանական խմբերին պատկանող կենդանիների կաղապարվածքների, ցուցապաստառների, տեսաֆիլմերի: 

Բազմաբջիջ կենդանիների  ենթաթագավորություն
Թեմա 5. Աղեխորշավորների տիպ  (3 ժամ)

Բազմաբջիջ կենդանական  օրգանիզմների կառուցվածքի և կենսագործունեության առանձնահատկությունները,  մարմնի համաչափության ձևերը:

Աղեխորշավորների կառուցվածքի և կենսագործունեության առանձնա​հատկությունները, բազմացումը, կենսամիջավայրը, տեսակային բազմազանությունը:

Աղեխորշավորների դերը բնական համակեցություններում:

Կրթական հիմնական խնդիրները.

· սովորողներին ծանոթացնել բազմաբջիջ կենդանիների կառուցվածքի և կենսագործունեության առանձնահատկություններին, համաչափության ձևերին:
· սովորողներին ծանոթացնել աղեխորշավորների տիպի  բազմազանությանը, կառուցվածքի և կենսագործունեության  առանձնահատկություններին,

· ձևավորել բնական համակեցություններում աղեխորշավորների դերը հասկանալու և գնահատելու կարողություն:

Գործնական աշխատանքներ.

պոլիպ հիդրայի արտաքին կառուցվածքի, գրգռականության և շարժման ուսումնասիրումը:
          Ցուցադրում.

աղեխորշավորների կառուցվածքը  և բազմացումը պատկերող աղյուսակների, նկարների, մանրապատրաստուկների:

Թեմա 6. Տափակ որդերի տիպ (2 ժամ)

Տիպի ընդհանուր բնութագիրը: Թարթիչավոր որդերի դաս: Սպիտակ պլանարիայի կառուցվածքի և կենսագործունեության առանձնահատկությունները: 

Մակաբույծ որդերի բազմազանությունը, հարմարվածությունը մակաբույծ կյանքին: Մարդու մակաբույծ որդերով վարակվելուց պաշտպանվելու միջոցները:

Կրթական հիմնական խնդիրները.

· սովորողներին ծանոթացնել տափակ որդերի  տիպի հիմնական դասերին, տեսակային բազմազանությանը, կառուցվածքի և կենսագործունեության  առանձնահատկություններին,

· ձևավորել մակաբուծության հետ կապված օրգանիզմի ձեռք բերած հարմարանքները  բնութագրելու կարողություն,

· ձևավորել սննդի հիգիենայի կանոնները պահպանելու և տափակ որդերով վարակվելուց խուսափելու կարողություն:

 Ցուցադրում.
տափակ որդերի տարբեր դասերին պատկանող տեսակների  նկարների, 

մակաբույծ որդերի զարգացման փուլերը պատկերող գծապատկերների, կինոֆիլմերի, մոդել-ապլիկացիաների:

Թեմա 7. Օղակավոր որդերի տիպ (1 ժամ)


Տիպի ընդհանուր բնութագիրը անձրևորդի օրինակով,   դասակարգումը: Անձրևորդի դերը բնության ու հողագոյացման մեջ:

Կրթական հիմնական խնդիրները.

· սովորողներին ծանոթացնել օղակավոր որդերի  տիպի տեսակային բազմազանությանը, կառուցվածքի և կենսագործունեության  առանձնահատկություններին,

· ձևավորել օղակավոր որդերի   դերը բնական համակեցություններում հասկանալու և գնահատելու կարողություն:

Գործնական աշխատանք. 
անձրևորդի արտաքին կառուցվածքի, տեղաշարժման ուսումնասիրում, գրգռման նկատմամբ նրա  ռեակցիայի դիտում:

        Ցուցադրում.

 կենդանի անձրևորդիթաց պատրաստուկի, աղյուսակների, նկարների, տեսաֆիլմերի և էլեկտրոնային տարբերակների: 
Թեմա 8. Փափկամարմինների տիպ (2 ժամ)

Փափկամարմինների կառուցվածքի և կենսագործունեության առանձնահատկությունները փորոտանիների օրինակով: 

 Փափկամարմինների  բազմազանությունը, հարմարվածությունը կենսամիջավայրին,  դերը բնության մեջ, մարդու կյանքում: Հայաստանում հանդիպող փափկամարմիններ:

Կրթական հիմնական խնդիրները.

· սովորողներին ծանոթացնել փափկամարմինների տիպի տեսակային բազմազանությանը, կառուցվածքի ու կենսագործունեության  առանձնահատկություններին,

· ձևավորել փափկամարմինների  դերը բնական համակեցություններում հասկանալու և գնահատելու կարողություն:

Գործնական աշխատանք.

փափկամարմինների արտաքին կառուցվածքի ուսումնասիրումը Հայաստանում տարածված փափկամարմինների օրինակով: 

         Ցուցադրում.
փորոտանիների խեցու, երկփեղկանիների փեղկերի, փափկամարմինների կառուցվածքի բազմազանության և կիրառության վերաբերյալ նկարների, աղյուսակների, էլեկտրոնային տարբերակների:

Թեմա 9. Հոդվածոտանիների տիպ (5 ժամ) 
Հոդվածոտանիների կառուցվածքային առանձնահատկություն​ները, հիմնական դասերը:

Հոդվածոտանիների բազմազանությունը, դերը բնության մեջ և մարդու կյանքում

Միջատների դաս. դասի ընդհանուր բնութագիրը, կառուցվածքային առանձնա​հատ​կությունները,   կենսամիջավայրը,  բազմա​զանությունը:

Միջատների զարգացումը  թերի և լրիվ կերպարանափոխությամբ:

Միջատների դերը բնության մեջ և  մարդու կյանքում: Շերամապահությունը և մեղվաբուծությունը Հայաստանում: 

Կրթական հիմնական խնդիրները.

· սովորողներին ծանոթացնել հոդվածոտանիների տիպի տեսակային բազմազանությանը, կառուցվածքի և կենսագործունեության  առանձնահատկություններին,

· գաղափար տալ միջատների հետսաղմնային զարգացման  եղանակների մասին,

· ձևավորել հոդվածոտանիների դերը բնական համակեցություններում հասկանալու և գնահատելու կարողություն:

Գործնական աշխատանք.

միջատի արտաքին կառուցվածքի ուսումնասիրումը և նրանց համեմատումը:

Ցուցադրում.

 հոդվածոտանիների  հավաքածուների միջատների վերաբերյալ ցուցապաստառների, աղյուսակների, տեսաֆիլմերի էլեկտրոնային տարբերակներ: Կինոնկար <<Մեղվաընտանիքի կյանքը>>: 
Թեմա 10. Քորդավորների տիպի ընդհանուր բնութագիրը: 

Վերնադաս ձկներ (3 ժամ)

Քորդավորների տիպի ընդհանուր բնութագիրը, դասակարգումը: 
Ձկների ընդհանուր բնութագիրը:  Ոսկրային ձկների դաս, կառուցվածքի և կենսագործունեության առանձնահատկությունները, բազմացումն ու զարգացումը:  

Ձկների բազմազանությունը և հարմարվածությունը կենսամիջավայրին: Հայաստանում հանդիպող ձկներ և դրանց պահպանությունը:

Կրթական հիմնական խնդիրները.

· սովորողներին ծանոթացնել քորդավորների տիպի կառուցվածքի և կենսագործունեության  առանձնահատկություններին, տեսակային բազմազանությանը:

· սովորողներին ծանոթացնել  ձկների տեսակային բազմազանությանը, կառուցվածքի և կենսագործունեության  առանձնահատկություններին,

· ձևավորել ձկների դերը բնական համակեցություններում հասկանալու և գնահատելու կարողություն:

Գործնական աշխատանք.

տեղանքում հանդիպող ձկան  օրինակով ուսումնասիրել ձկների արտաքին և ներքին կառուցվածքը, տեղաշարժը:

         Ցուցադրում.

կենդանի ձկների, ակվարիումային ձկների ռեֆլեքսների, նկարների, աղյուսակների, կինոնկարների:

Թեմա 11. Երկկենցաղների դաս (2 ժամ)

Երկկենցաղների  ընդհանուր բնութագիրը, կառուցվածքի և կենսագործունեության առանձնահատկությունները, բազմացումը և զարգացումը գորտի օրինակով: 

Երկկենցաղների  բազմազանությունը, դերը բնության մեջ և գործնական նշանակությունը: Հայաստանում հանդիպող երկկենցաղներ, երկկենցաղների պահպանումը:

Կրթական հիմնական խնդիրները.

· սովորողներին ծանոթացնել երկկենցաղների  տեսակային բազմազանությանը, կառուցվածքի և կենսագործունեության  առանձնահատկություններին,

· ձևավորել երկկենցաղների դերը բնական համակեցություններում հասկանալու և գնահատելու կարողություն:

      Գործնական աշխատանք.

 ուսումնասիրել գորտի արտաքին և ներքին կառուցվածքը:

         Ցուցադրում.

գորտի և այլ երկկենցաղների  կառուցվածքի վերաբերյալ նկարների, աղյուսակների, թաց պատրաստուկների:
Թեմա 12. Սողունների դաս (2 ժամ)

Սողունները ընդհանուր բնութագիրը,  կառուցվածքի ու կենսագործունեության առանձնահատկությունները, բազմացումը /ճարպիկ մողեսի օրինակով/:

 Սողունների բազմազանությունը,  դերը բնության մեջ և մարդու կյանքում: Հայաստանում հանդիպող սողուններ և դրանց պահպանությունը:

Կրթական հիմնական խնդիրները.

· սովորողներին ծանոթացնել սողունների տեսակային բազմազանությանը, կառուցվածքի և կենսագործունեության  առանձնահատկություններին,

· ձևավորել սողունների  դերը բնական համակեցություններում հասկանալու և գնահատելու կարողություն:

Գործնական  աշխատանք.

դիտել մողեսի արտաքին և ներքին կառուցվածքը և նկարագրել:

          Ցուցադրում.

 սողունների կառուցվածքի վերաբերյալ աղյուսակների և նկարների կինոնկարների, օձի գանգի և կմախքի  մոդելի:
Թեմա 13. Թռչունների դաս (4 ժամ)

Դասի  ընդհանուր բնութագիրը:  Թռչունների  կառուցվածքի ու կենսագործունեության առանձնահատկությունները: 

Թռչունների բազմացումն ու զարգացումը:

Թռչունների էկոլոգիական խմբերը:
Թռչունների դերը բնության մեջ և  մարդու կյանքում: Հայաստանում հանդիպող թռչուններ և դրանց պահպանությունը: 

Կրթական հիմնական խնդիրները.

· սովորողներին ծանոթացնել թռչունների կառուցվածքի և կենսագործունեության  առանձնահատկություններին կապված թռիչքի հետ,

· ձևավորել թռչունների  դերը բնական համակեցություններում հասկանալու և գնահատելու կարողություն:

Գործնական աշխատանք. 
 թռչունի արտաքին կառուցվածքի և կմախքի ուսումնասիրում:

           Ցուցադրում.

           թռչունի կառուցվածքի ցուցադրում  կենդանի թռչունի, խրտվիլակի, աղյուսակների, նկարների միջոցով:  Ձվի կառուցվածքի մոդելի, թռչունների էկոխմբերի և սեզոնային երևույթների կինոժապավենների:

Թեմա 14. Կաթնասունների դաս (4 ժամ)

Դասի  ընդհանուր բնութագիրը, դասակարգումը: 

Կաթնասունների բազմացումն ու զարգացումը : 

Կաթնասունների էկոլոգիական խմբերը:  Դերը բնության մեջ և գործնական նշանակությունը:

Կաթնասունների տարածումը, հազվադեպ հանդիպող տեսակներ և նրանց պահպանման միջոցառումները:

Կրթական հիմնական խնդիրները.

· սովորողներին ծանոթացնել կաթնասունների բազմազանությանը, կառուցվածքի և կենսագործունեության  առանձնահատկություններին,

· ձևավորել կաթնասունների դերը բնական համակեցություններում հասկանալու և գնահատելու կարողություն:

       Գործնական  աշխատանք.

կաթնասունների արտաքին կառուցվածքի ուսումնասիրում:

Ցուցադրում.

 գազանների խրտվիլակների, կմախքների, կաթնասունների կառուցվածքին և բազմազանությանը վերաբերվող նկարների, աղյուսակների, կինոնկարների:

Դասընթացի կրկնություններ, թեմատիկ ամփոփիչ, կիսամյակային գրավոր և գործնական աշխատանքներ   (22 ժամ): 
8-րդ դասարան 
ԿԵՆՍԱԲԱՆՈՒԹՅՈՒՆ: ՄԱՐԴ 

 ( 68 ժամ, շաբաթական 2 ժամ)

Ներածություն (1 ժամ)

Մարդու մասին գիտությունները` բժշկություն, կազմաբանություն, մարդու ֆիզիոլոգիա, հիգիենա: Հայազգի գիտնականների ավանդը մարդու մասին գիտությունների բնագավառում: 
Թեմա 1. Ընդհանուր ակնարկ մարդու օրգանիզմի կառուցվածքի և 

ֆունկ​ցիա​նե​րի մասին (1 ժամ)

Մարդու  օրգանները: Օրգանների համակարգերը: Օր​գանիզմը որպես միասնական ամբողջություն:

Կրթական հիմնական խնդիրները.

· տեղեկություններ տալ մարդու մարմնի  մասերի և ներքին օրգանների տեղա​դրվա​ծության մասին,

· կենդանաբանությունից ստացած գիտելիքների հիման վրա ուսումնասիրել մարդու  օրգանները, պատկերացում տալ օրգանիզմի, որպես  ամբող​ջական համակարգի մասին:

Լաբորատոր և գործնական  աշխատանք. 
համակարգչով կազմել մարդու օրգանիզմի, որպես ամբողջական համակարգի  գծապատկերը:

Ցուցադրում.

     Մարդու օրգանիզմի օրգանների նկարների, ցուցապաստառների,  կա​ղա​​պար​վածքների, մանրապատրաստուկների:

Թեմա 2. Կենսագործունեության գործընթացների կարգավորումը:

Զգայարաններ (10 ժամ)

Հասկացություն կարգավորման մասին: Օրգանիզմի կենսական ֆունկցիաների կարգավորման եղանակները, էությունը և փոխկապակցվածությունը:

Հումորալ կարգավորում: Գեղձեր` արտազատական, ներզատական և խառը:

Հորմոններ, դրանց նշանակությունն օրգանիզմի գործընթացների կարգավորման մեջ: 

Ներզատական գեղ​ձերի ֆունկցիաների խանգարումները: Նյարդային կարգավորում: Նյարդահումորալ կարգավորում:
 Նյարդային համակարգի նշանակությունը: Կառուցվածքը` կենտրոնական և ծայրամասային նյարդային համակարգ: Նեյրոնի կառուցվածքը: Նեյրոնի տեսակ​ները: 

Մարմնական և վեգետատիվ նյարդային համակարգեր, նրանց  նշանակու​թյունը: Ռեֆլեքս և ռեֆլեքսային աղեղ: 

Ողնուղեղի կառուցվածքը և գորÍառույթները: Գլխուղեղի կառուցվածքը և ֆունկ​ցիաները: Մեծ կիսագնդերի կեղևի կառուցվածքը և ֆունկցիաները: 

Զգայարաններ և վերլուծիչներ: Վերլուծիչների կա​ռուցվածքը և ֆունկցիաները:

Տեսողական վերլուծիչի կառուցվածքը: Տեսողության հիգիենան: Կար​ճատեսու​թյուն և հեռատեսություն, դրանց կանխարգելումը: Առաջին օգնությունն աչ​քի վնաս​ման ժամանակ: 

         Լսողական վերլուծիչի բաժինները և նրանց նշանակությունը: Ականջի կա​ռուց​վածքը և ֆունկցիաները: Լսողության հիգիենան:  Աղմուկի ազդեցությունը մարդու օրգանիզմի վրա:

Անդաստակային վերլուծիչ: Մաշկամկանային զգայություն: Հոտառություն: և ճաշակելիք:
Կրթական հիմնական խնդիրները.

· բնութագրել  կենսական ֆունկցիաների կարգավորումը, կարգավորման եղա​նակ​ներն ու դրանց փոխկապակցվածությունը,

· ձևավորել պատկերացումներ օրգանիզմի ֆունկցիաների, նյութափոխա​նա​կության, աճի և զարգացման  հումորալ կարգավորման մասին, 

· ձևավորել գիտելիքները նյարդային կարգավորման և նրա առանձնա​հատ​կու​թյուն​ների մասին,

· ուսումնասիրել նյարդային համակարգի կառուցվածքն ու ֆունկցիաները,   
· ուսումնասիրել աչքի կառուցվածքն  ու գործառույթները:
· ուսումնասիրել լսողական վերլուծիչի կառուցվածքն ու ֆունկցիաները, բա​ցա​հայ​տել ծանրալուրության և խլության պատճառներն ու դրանց կանխումը,
· բացահայտել կարճատեսության և հեռատեսության պատճառները, նշել դրանց կան​խարգելման ուղիները:
    Գործնական աշխատանքներ.
      Ծնկային, արմնկային ռեֆլեքսների ցուցադրում: Լսողության սրության և անդաստակային ապարատի վիճակի  որոշում: 

 Ցուցադրում:

 Ներզատական գեղձերի տեղադրվածության և կառուցվածքի գծա​պատ​կեր​ների,   ներ​զատա​կան գեղձերի ֆունկցիաների խանգարումներով հիվանդների ​նկար​ների:

 Նյարդային համակարգի բաժինների, նեյրոնի և ռեֆլեքսային աղեղի կառուցվածքի գծապատկերների, գլխուղեղի կառուցվածքի մոդելի: Աչքի, ականջի և այլ զգայարանների մոդելների, գծապատկերների:
Թեմա 3. Հենաշարժիչ համակարգ (5 ժամ) 
Հենաշարժիչ համակարգ,  բաղադրամասերը և գործառույթները: 
Ոսկրերի աճը և աճի կարգավորումը:   Ոսկրերի միացման տե​սակ​ները:

Կմախքի բաժինները, կմախքի առանձնահատկությունները` կապված ուղղաձիգ քայլվածքի և աշ​խա​տանքային գործունեության հետ:

ՄկաններÇ  կառուցվածքը և գործառույթները:
Առաջին օգնությունը կապանների ձգման, հո​դա​​խախտումների և ոսկրերի կոտրվածքների դեպքում: Միջավայրի գոր​ծոնների և ապրելակերպի ազդեցությունը կմախքի ձևավորման ու զարգացման վրա: 

Կրթական հիմնական խնդիրները.

· գիտելիքներ տալ մարդու հենաշարժիչ համակարգի բաղկացուցիչ մա​սերի, նրանց ֆունկցիաների, ոսկրերի կառուցվածքի,  բաղադրության և տեսակների մասին,

· զարգացնել կապանների ձգման, հոդախախտումների և ոսկրերի կոտրվածք​նե​րի ժամանակ առաջին օգնություն ցույց տալու կարողություններ,

· ընդհանրացնել մկանների կառուցվածքի և նրանց կատարած ֆունկցիա​նե​րի միջ և գոյություն ունեցող փոխադարձ կապերը:

· ձևավորել մկանների աշխատանքի և հոգնածության վերաբերյալ գի​տելիք​ների օգտագործման միջոցով մկանների աշխատունակության վերականգնման կարողություններ,

· ձևավորել կարողություններ կմախքի բնականոն աճի ապահովման վերաբերյալ,

· բացահայտել մարզումների նշանակությունը հենաշարժիչ համակարգի բնականոն զարգացման համար:

Գործնական աշխատանքներ.

 Ոսկրի  կառուցվածքի դիտարկում: Մկան​ների հոգնածությունը ստատիկ կամ դինամիկ աշխատանքի ժամանակ (կա​տարվում է տանը կամ դասարանում): Կեցվածքի խանգարման և հար​թա​թաթու​թյան բացահայտում: Սեփական մկանների աշխատանքի, ուսագոտու դերը վերին վեր​ջույ​թի շարժումների ժամանակ, ողնաշարի առաձգականության որոշում:

         Ցուցադրում
 Մարդու կմախքի ոսկրերի,  ոսկրերի սղոցվածքի, այրված և հանքայնազրկված ոսկրերի: Ոսկրային վնասվածքների ժամանակ առաջին օգնության միջոցների: Մկանների մեխանիկական աշխատանքի:

Թեմա 4. Օրգանիզմի ներքին միջավայրը (4 ժամ)

Օրգանիզմի ներքին միջավայրը, բաղադրամասերը` արյուն, հյուսվածքային հե​ղուկ, ավիշ և դրանց փոխկապակցվածությունը:
Արյուն: Արյան ֆունկցիաներն ու բաղա​դրությունը: Արյան ձևավոր տար​րերի (էրիթրոցիտներ, լեյկոցիտներ, թրոմբոցիտներ) կառուցվածքը և ֆունկց​իա​նե​րը:  

Արյան պլազմա: Արյան մակարդում:  Արյան խմբեր: Ռեզուս գործոն: Հյուսվածքային համատեղելիություն և արյան փոխ​ներարկում:  

Իմու​նի​տետ: Իմունիտետի տեսակները: Ձեռք բերովի իմունաանբավարարու​թյան համախտանիշ: 

Կրթական հիմնական խնդիրները
· պատկերացումներ տալ օրգանիզմի ներքին միջավայրի մասին, պարզաբանել արյան, ավշի, հյուսվածքային հեղուկի կազմն ու նշանակությունը,

· գիտելիքներ տալ  արյան խմբերի և արյան փոխներարկման  մասին, 

· ձևավորել պատկերացումներ օրգանիզմի պաշտպանական պատնեշների և իմունաանբավարարության մա​սին, 

· ձևավորել կարողություններ զանազանելու իմունիտետի տեսակները, հաս​կա​նալ կանխարգելիչ պատվաստումների ու բուժիչ շիճուկների տարբերությունը և դրանց կիրառման շրջանակները:

Լաբորատոր և գործնական աշխատանքներ.

կազմել առողջ մարդու արյան ցուցանիշների աղյուսակ: Մարդու և գորտի արյան մանրապատրաստուկների դիտում ման​րա​դի​տակով:

 Մարդու և գորտի էրիթրոցիտների կառուցվածքի համեմատում:

Ցուցադրում.

  Արյան  ձևավոր տարրերի  նկարների ցուցադրում: 

Թեմա 5. Սիրտ - անոթային համակարգ:

 Արյան  և ավշաշրջանառություն (4 ժամ)

Ար​յան շրջանառություն: Արյան շրջա​նառության մեծ և փոքր շրջանները:

Սրտի կառուցվածքը, աշխատանքը, ինքնավարությունը և կարգավորումը: 

Արյունա​տար  և ավշային անոթների կառուցվածքը: Արյան շարժումն անոթ​ներով: Արյան զարկերակային ճնշում և անոթա​զարկ: 

Սիրտ-անոթային համակարգի հիգիենան: Առաջին օգնությունն արյունահոսությունների  դեպքում: 

Կրթական հիմնական խնդիրները.

· գիտելիքներ տալ արյան և ավշաշրջանառության համակարգերի մասին,
· խորացնել գիտելիքները սրտի կառուցվածքի ու գործունեության մա​սին,
· տալ գիտելիքներ արյան շարժման առանձնահատկությունների, ճնշման ու անոթազարկի մասին,
· ձևավորել երակային, զար​​կ​երակային և մազանոթային արյունահոսությունների ժամանակ առաջին օգնությունը ցուցաբերելու կարողություններ:
Գործնական աշխատանքներ.
Անոթազարկի որոշում: Արյան ճնշման չափում: Անո​թա​զար​կի որոշմամբ սիրտ-անոթային գործառական փորձանմուշի անցկացում: Հե​տա​զոտ​վողի մարզվածության գնահատումը: Առաջին օգնությունն արյունահոսությունների ժա​մանակ: 

ՏՀՏ –ի  միջոցով տեղեկատվություն հավաքել  սիրտ-անոթային համակարգի վրա ծխելու և այլ գործոնների վնասների մասին:

Ցուցադրում.
   Մարդու սրտի մոդելի, արյան շրջանառության գծապատկերների և աղյուսակների:

Թեմա 6. Շնչառական համակարգ (4 ժամ)

       Շնչառության նշանակությունը: Շնչառական օրգանների կառուցվածքը և ֆունկ​ցիա​ները: 
       Շնչառական շարժումներ: Թոքերի կենսական տա​րո​ղու​թյունը: Գազա​փո​խա​նակությունը թոքերում և հյուսվածքներում:

       Շնչառության կարգավորումը: 

      Շնչառական օրգանների հի​գիենան: Առաջին օգնությունը շնչառության խանգարման ժամանակ:

Կրթական հիմնական խնդիրները.

· գիտելիքներ տալ մարդու շնչառական օրգանների կառուցվածքի և ֆունկցիաների մասին,
· պարզաբանել գազափոխանակության առանձնահատկությունները մարդու թոքերում և հյուսվածքներում,
· տեղեկացնել շնչառական օրգանների գործունեության վրա շրջակա միջավայրի աղտոտվածության ազդեցության մասին, 

· զարգացնել շնչառական օրգանների վնասվածքների ժամանակ առաջին օգնություն կազմակերպելու կարողություններ ու հմտություններ,
· զարգացնել կիրառական  խնդիրներ լուծելու հմտություններ:

Լաբորատոր և գործնական աշխատանքներ.

 Շնչառական շարժումների դիտում, թոքերի կենսական տարողության որոշում սպիրոմետրով, ներշնչման և արտաշնչման ժամանակ կրծքավանդակի շրջագծի չափում:

Արհեստական շնչառության ձևերի ցուցադրում:

Ցուցադրում.

   Շնչառական օրգանների, ներշնչման և արտաշնչման մեխանիզմը ցու​ցադրող գծապատկերների, տեսաֆիլմերի, կոկորդի, թոքերի մոդելների, արհեստական շնչա​ռու​թյան գործաձևերի: 

Թեմա 7. Մարսողություն (6 ժամ) 

Սննդի բաղադրամասերը և դրանց նշանակությունը:

Մարսողության նշանակությունը: Մարսողական համակարգի կառուցվածքը և ֆունկ​ցիաները:

Թքագեղձերի, լյարդի, ենթաստամոքսային գեղձի դերը մարսողության գործընթացում:
Մարսողությունը մար​սողական ուղու տարբեր բա​ժին​ներում:

Սննդա​նյութերի ներծծումը: Մարսողական օրգանների գործունեության կարգավորումը:

Սնման հիգիենան: Մարսողական օրգանների  հիվան​դություն​ները, դրանց կանխարգելումը: Առաջին բուժ​օգնությունը մարսողության խանգարումների դեպքում:

Կրթական հիմնական խնդիրները.

· ընդլայնել գիտելիքներն առողջ ապրելակերպում սննդի նշանակության  մասին,
· պարզաբանել մարդու մարսողության առանձնահատկությունները,
· ձևավորել մարսողական օրգանների վարակիչ հիվանդությունները կանխարգելեու կարողություններ,
· մարսողական օրգանների գործունեության վերաբերյալ գիտելիքների  հիման վրա զարգացնել  առաջին օգնություն  ցուցաբերելու կարողություններ: 
Լաբորատոր և գործնական աշխատանքներ.
    թքի ֆերմենտների ազդեցությունն օսլայի վրա: Ստա​մոք​սահյութի ազդեցությունը սպիտակուցների վրա: 

Ցուցադրում.

    Մարդու մարսողության  օրգանների և գեղձերի կաղապարվածքների, գծապատկերների, տեսաֆիլմերի, թաց պրեպարատների,  մարսողության համակարգի հիվանդությունների վերաբերյալ տեսաերիզների:

Թեմա 8. Վիտամիններ (1 ժամ)
Վիտամիններ: Թեր և գերվիտամինոզ, ավիտամինոզ: Սնման նորմերը և սննդակարգը: 

Կրթական հիմնական խնդիրները.

· ձևավորել պատկերացումներ մարդու բնականոն զարգացման համար, վիտամինների առանձին տեսակների դերի ու նշա​նակության մասին, 
Ցուցադրում.

   տարբեր վիտամիններ պարունակող սննդատեսակների և թերվիտամինոզների ժամանակ առաջացող հիվանդությունների նկարներ, տեսաֆիլմեր:

Թեմա 9. Արտազատություն (3 ժամ)

Արտազատության նշանակությունը: Արտազատության օրգաններ և նրանց դերը: Մի​զազատության համակարգի օրգանները, կառուցվածքը և ֆունկցիաները: 

Մի​զա​գո​յացում և միզարձակում, ¹ñ³Ýó Ï³ñ·³íáñáõÙÁ:

Արտազատության օրգանների հիվանդութ​յունները և դրանց կանխումը:  Միզազատության համակարգի հիգիենան:

Կրթական հիմնական խնդիրները.

· ընդլայնել գիտելիքներն արտազատության, արտազատության օրգանների կառուցվածքի և  նրանց դերի մասին,

· իմանալ երիկամների վրա սննդի և ջրի էկոլոգիական աղտոտվածության ազդեցությունը, 

· ձեռք բերած գիտելիքները կիրառել արտազատության օրգանների  հիվանդությունների կանխարգելման համար:

Գործնական աշխատանք.

Կաթնասուն կենդանու երիկամի լայնակի կտրվածքի վրա դիտել երիկամի ներքին կառուցվածքը:

Ցուցադրում.

 Երիկամների մոդելի, կաթնասուն կենդանու երիկամի թաց պրեպարատի,  գծապատկերի և տեսաերիզի:

Թեմա 10. Ծածկույթային օրգաններ: Ջերմակարգավորում (2 ժամ)

Մաշկի նշանակությունը: Մաշկի կառուցվածքը և ֆունկցիաները: Եղունգներ և մազեր:

 Մաշկի դերը ջերմակարգավորման գործընթացում: Կոփում: Մաշկային վնաս​վածք​ներ, այրվածքներ, ցրտահարություն, դրանց կանխարգելումը, առաջին օգնությունը: 

Կրթական հիմնական խնդիրները.

· գիտելիքներ տալ մաշկի կառուցվածքի ու ֆունկցիաների,  ջերմա​կար​գավորման մա​սին,
· խորացնել գիտելիքները կոփման նշանակության, մաշ​կային վնասվածքների ու ցրտահարության կանխման մասին:
Գործնական աշխատանքներ.

     Խոշորացույցով ձեռքի ափի և թիկնային երեսի դիտում: Մաշ​կի զգայունության որոշում: Մարմնի ջերմաստիճանի որոշում: Շոշափելիքի, սառ​նա​զգաց ընկալիչների հայտնաբերումը մաշկում: Թղթե անձեռոցիկով մաշկի ճար​պո​տու​թյան որոշում մարմնի տարբեր հատվածներում: Վիրակապ դնելու եղանակների փոր​ձարկում մաշկի պայմանական վնասված հատվածում:

Ցուցադրում.

     Մաշկի կառուցվածքին և մաշկային հիվանդություններին վերաբերող  տեսաֆիլմերի:

Թեմա 11. Վերարտադրողական համակարգ: 

Օրգանիզմի անհատական  զարգացում (4 ժամ)     

Վերարտադրողական համակարգի  օրգանները և նրանց կառուցվածքը, արական և իգական սեռական համակարգեր: 

Սեռական բջիջների առաջացումը: Բեղմնավորում և ներ​արգանդային զարգացում: 

Երեխայի ծնունդը, աճը և զարգացումը: 

Սեռավարակներ (ՁԻԱՀ, սիֆիլիս, գոնոռեա և այլն), դրանց կանխարգելումը: Վերարտադրողական համակարգի հիգիենան

Կրթական հիմնական խնդիրները.

· գիտելիքներ տալ մար​դու սեռական օրգանների կառուցվածքային և գործառութային  առանձնա​հատ​կու​թյուն​նե​րի մասին,

· բացահայտել երեխայի զարգացման շրջանները, պատ​կե​րա​ցում տալ տղայի և աղջկա սեռական հասունացման առանձնահատկությունների մասին,

· տեղեկություններ հաղորդել սեռական օրգաններով փոխանցվող հի​վան​դու​թյունների մասին և նշել դրանց կանխարգելման միջոցները,

· պարզաբանել թմրանյութերի, ալկոհոլի և ծխախոտի բացասական ազդե​ցու​թյու​նը բազմացման օրգանների վրա:

Գործնական աշխատանքներ.

մարմնի հասակի և զանգվածի չափում:

Ցուցադրում.

    Մարդու սեռական օրգանների կաղապարվածքների և գծա​պատ​կեր​ների, բնականոն զարգացումից շեղված մարդու պտղի թաց պատրաստուկների, սեռական ճանապարհով փոխանցվող հիվանդությունների վերաբերյալ տեսաերիզների:

Թեմա 12. Բարձրագույն նյարդային գործունեություն: Վարք (2 ժամ) 

Վարքի ռեֆլեքսային տեսությունը:  Պայմանական և ոչ պայմանական éեֆլեքսներ դրանց կենսաբանական նշանակությունը մարդու կյան​քում:  

Պայմանական ռեֆլեքսների առաջացումը և  արգելակումը: 

Կրթական հիմնական խնդիրները.

·  համակարգել սովորողների նախորդ դասարաններում ուսումնասիրած և կեն​սական փորձով ձեռք բերած գիտելիքները ոչ պայմանական և պայմանական ռեֆ​լեքսների մասին,
· կարևորել նյարդային ու հոգեկան գործընթացների վրա թմրամոլության, թույների և ալ​կո​հո​լիզ​մի վնասակար ազդեցության մասին:
Գործնական աշխատանքներ.

    Մարդու ոչ պայմանական և պայմանական ռեֆլեքսները խոսքի ամ​րապնդման միջոցով, ուշադրության, դիտողականության, տրամաբանական և մե​խա​նիկական հիշողության   մտածողության պահպանման թեստեր, ուշադրության ուսումնասիրումը տարբեր պայմաններում:

Ցուցադրում.

Պավլովի փորձերը շան մոտ պայմանական ռեֆլեքսների մշակումն ու արգելակումը պատկերող, նյարդային գործունեության տիպերի վերաբերյալ, միմիկայի մկանների միջոցով հույզերը արտացոլող  ցուցապաստառների:

Դասընթացի կրկնություններ, թեմատիկ ամփոփիչ, կիսամյակային գրավոր և գործնական աշխատանքներ   (21 ժամ):  
9-րդ դասարան 

ԿԵՆՍԱԲԱԲՈՒԹՅՈՒՆ : ԸՆԴՀԱՆՈՒՐ ՕՐԻՆԱՉԱՓՈՒԹՅՈՒՆՆԵՐ
 (68 ժամ, շաբաթական երկու ժամ)

Ներածություն (2 ժամ) 

       <<Կենսաբանություն, ընդհանուր օրինաչափություններ>>  դասընթացի տեղը բնագիտական առարկաների համակարգում:  Դասընթացի նպատակներն ու խնդիրները: 
ԲԱԺԻՆ 1. ԿԵՆԴԱՆԻ ՀԱՄԱԿԱՐԳԵՐԻ ԿԱԶՄԱՎՈՐՎԱԾՈՒԹՅԱՆ ԸՆԴՀԱՆՈՒՐ ՕՐԻՆԱՉԱՓՈՒԹՅՈՒՆՆԵՐԸ
Թեմա 1. Կենդանի նյութի քիմիական կազմավորվածությունը  (3 ժամ)

 Կենդանի օրգանիզմների բաղադրության մեջ մտնող անօրգանական տարրերը և միացությունները:  
 Օրգանական նյութեր: Սպիտա​կուցների, ածխաջրերի, լիպիդների,  բազմազանությունը և ֆունկցիաները:

Նուկլեինաթթուներ,  դրանց ֆունկցիաները: Գենետիկական ծածկագիր:

Կրթական հիմնական խնդիրները. 
· գիտելիքներ հաղորդել  կենդանի օրգանիզմների բաղադրության մասին,
· ձևավորել գիտելիքներ կենսաբանական պոլիմերների, նրանց հատ​կու​թյունների և ֆունկցիաների մասին,
· ծանոթացնել ԴՆԹ-ի ծածկագրին :
Լաբորատոր և գործնական աշխատանքներ.

սպիտակուցների, ածխաջրերի, ճարպերի ֆիզիկական հատկությունների որոշումը,
միա- երկ - և  բազմաշաքարների ֆիզիկական հատկությունների տարբերությունները : 

Ցուցադրում.

բջջի բաղադրության մեջ մտնող օրգանական նյութերը պատկերող 
աղյուսակների, գծապատկերների, ցուցապաստառների, տեսաֆիլմերի : 
Թեմա 2. Նյութերի փոխանակությունը և էներգիայի փոխակերպումները
որպես բջջի կենսագործունեության հիմք (3 ժամ) 
Ավտոտրոֆ և հետերոտրոֆ օրգանիզմներ: 

Պլաստիկ փոխանակություն: Տարրական պատկերացումներ սպիտակուցի կենսասինթեզի, ֆոտոսինթեզի և  քեմոսինթեզի վերաբերյալ:

 Էներգիական փոխանակություն: 

 Կրթական հիմնական խնդիրները.

· խորացնել կենդանի համակարգերում տեղի ունեցող նյութերի փոխանակության և էներգիայի փոխակերպումների մասին ունեցած գիտելիքները,

· ձևավորել պատկերացումներ ֆոտոսինթեզի և սպիտակուցի կենսասինթեզի վերաբերյալ,

· ծանոթացնել էներգիական փոխանակության  հետ,

· ընդլայնել  ավտոտրոֆ և հետերոտրոֆ օրգանիզմների  առանձնահատ​կություն​ների մասին ունեցած գիտելիքները:

Լաբորատոր և գործնական աշխատանքներ.

     ´ջջի պատրաստի մանրապատրաստուկների դիտում  և նկարագրում, ցուցապաստառ​ների, մոդելների վրա նշել բջջի օրգանոիդները և բնութագրել դրանց ֆունկցիաները :

Ցուցադրումներ.

    Կենդանի օրգանիզմների նյութափոխանակության տարբեր տիպերը (ավտոտրոֆ, հետերոտրոֆ, միքսոտրոֆ) պատկերող ցուցապաստառների, գծապատկերների և տեսաֆիլմերի:

Թեմա 3. Բջջի կատուցվածքն ու ֆունկցիաները  (6 ժամ)

           Կյանքի ոչ բջջային ձևեր /վիրուսներ/: 

Նախակորիզավոր (պրոկարիոտ) բջջի կառուցվածքը: Կորիզավոր (էուկարիոտ) բջջի կառուցվածքը: 

 Բջջաթաղանթի կառուցվածքը ¨ գործառույթները: 

Ցիտոպլազման,  բջջի հիմնական օրգանոիդները և դրանց գործառույթները: 

Կորիզի կառուցվածքը և գործառույթները: Քրոմոսոմների կառուցվածքը: 

Բջջի բաժանումը՝  միտոզ: 

Կրթական հիմնական խնդիրները.

· խորացնել գիտելիքները բջջի` որպես կենդանի օրգանիզմների կառուցվածքային և ֆունկցիոնալ միավորի մասին,
· ձևավորել գիտելիքներ բջջի ցիտոպլազմայի, հիմնական օրգանոիդների, կորիզի և քրոմոսոմների, պրոկարիոտիկ բջիջների և կյանքի ոչ բջջային ձևերի մասին,
· ծանոթացնել էուկարիոտ բջջի բաժանման՝  միտոզի հետ,
· ձևավորել բակտերիաների և վիրուսների նշանակությունը մեկնաբանելու կարողություն, առօրյա կյանքում հանդիպող բակտերիաների և վիրուսների կողմից հարուցվող  հիվանդություններից  պաշտպանվելու կարողություն:
Գործնական աշխատանքներ.

   բջջի պատրաստի մանրապատրաստուկների դիտում  և նկարագրում, ցուցապաս​տառների,  մոդելների վրա նշել բջջի օրգանոիդները և բնութագրել դրանց ֆունկցիաները :

 Ցուցադրումներ.

    տարբեր հյուսվածքների բջիջներ պատկերող  ցուցապաստառների, գծապատկերների, բջջի բաժանումը պատկերող անիմացիաների: 
ԲԱԺԻՆ 2. ՕՐԳԱՆԻԶՄՆԵՐԻ ԲԱԶՄԱՑՈՒՄԸ ԵՎ
ԱՆՀԱՏԱԿԱՆ ԶԱՐԳԱՑՈՒՄԸ
Թեմա 4. Օրգանիզմների բազմացումը (2 ժամ) 
Օրգանիզմների բազմացման ձևերը: ²նսեռ բազմացում: 

Սեռական բազմացում: Սեռական և անսեռ բազմացման կենսաբանական նշանա​կությունը: 
 Թեմա 5. Օրգանիզմների անհատական  զարգացումը (2 ժամ)

Օրգանիզմների անհատական զարգացումը: Սաղմնային զարգացման շրջան: 

Հետսաղմնային զարգացման շրջան: Միջավայրի գործոնների ազդեցությունը օրգանիզմների զարգացման վրա:

Կրթական հիմնական խնդիրները.

· խորացնել սովորողների  գիտելիքները օրգանիզմների բազմացման ձևերի, անհատական զարգացման սաղմնային և հետսաղմնային շրջանների մասին,
· ձևավորել անսեռ և սեռական բազմացման նշանակությունը բացատրելու կարողություն,
· ձևավորել  արտաքին միջավայրի ազդեցությունը օրգանիզմի սաղմնային և հետսաղմնային զարգացման վրա ունեցած ազդեցությունը  պարզաբանելու կարողություն:
Լաբորատոր և գործնական աշխատանքներ.

       մարդու և կաթնասուն կենդանիների սաղմի թաց պատրաստուկների դիտում և նկարագրում:

 Ցուցադրումներ.

        մարդու և կենդանիների սաղմնային և հետսաղմնային շրջանի վերաբերյալ ցուցապաստառների, տեսաերիզների, գծապատկերների :
ԲԱԺԻՆ 3. ԺԱՌԱՆԳԱԿԱՆՈՒԹՅՈՒՆ ԵՎ ՓՈՓՈԽԱԿԱՆՈՒԹՅՈՒՆ
Թեմա 6.  Հատկանիշների ժառանգման օրինաչափությունները (4 ժամ)

      Գենետիկայի հիմնական հասկացությունները: ¸ոմինանտ և ռեցեսիվ հատկանիշներ, հոմոզիգոտ և հետերոզիգոտ  օրգանիզմներ, գենոտիպ և ֆենոտիպ
      Միահիբրիդ խաչասերում : Մենդելի առաջին օրենքը (հիբրիդների առաջին սերն​դի միակերպության կամ դոմինանտության օրենքը): 

      Մենդելի երկրորդ օրենքը,  ոչ լրիվ դոմի​նան​տություն:

      Սեռի գենետիկա: Սեռի հետ շղթայակցված հատկանիշների ժառանգում: Ժա​ռան​գական հիվանդություններ : 

Թեմա 7.  Փոփոխականության օրինաչափությունները (2 ժամ) 
     Ոչ ժառանգական փոփոխականություն: 

     Ժառանգական  փոփոխականություն: Մուտացիա: Մուտածին գործոններ:     

Կրթական հիմնական խնդիրները.

· ծանոթացնել   գենետիկայի  հիմնական հասկացությունների հետ,

· ձևավորել  պատկերացումներ ժառանգականության նյութական հիմքերի և ժառանգականության փոխանցման ուղիների մասին,

· ձևավորել մարդու առողջության վրա մուտածին գործոնների ունեցած բացասական ազդեցության հետևանքները  բացատրելու կարողություն,

· զարգացնել խնդիրներ լուծելու կարողություն:

Գործնական աշխատանքներ.

        գենետիկական խնդիրների լուծում, խաչասերման պարզագույն սխեմաների կազմում,

ՏՀՏ –ի կիրառում. 

ժառանգաբար փոխանցվող հիվանդությունների մասին տեղեկատվությունների հավաքում և քննարկում:
Ցուցադրում.

Մենդելի օրենքները պատկերող մոդել ապլիկացիաների, միահիբրիդային խաչա​սերման, երկհիբրիդային խաչասերման, քրոմոսոմների տրամախաչման,   ոչ լրիվ դոմինան​տության,  հերբարիումային նյութերի, մարդու քրոմոսոմային քարտեզների, մարդու ժառան​գական հիվանդությունների, մուտացիաների օրինակների,  տեսաերիզների:
ԲԱԺԻՆ 4. ՕՐԳԱՆԱԿԱՆ ԱՇԽԱՐՀԻ ԶԱՐԳԱՑՈՒՄԸ
Թեմա 8. Օրգանական աշխարհի զարգացման ընդհանուր օրինաչափությունները (5 ժամ)

 Դարվինի  էվոլյուցիոն տեսությունը: Էվոլյուցիայի շարժիչ ուժերը: 

 Գոյության կռիվ, բնական ընտրություն: 

 Օրգանիզմների հարմարվածությունը արտաքին միջավայրի պայմաններին:

 Տեսակ: Տեսակի  չափանիշները, տեսակի պոպուլյացիոն կառուցվածքը:

 Էվոլյուցիայի գլխավոր ուղղությունները:

Թեմա 9. Կյանքի ծագումը երկրի վրա  (1 ժամ) 
Կյանքի ծագման մասին ժամանակակից պատկերացումները:

Կրթական հիմնական խնդիրները.

· ծանոթացնել  կենդանի օրգանիզմների էվոլյուցիայի և նրա շարժիչ ուժերի մասին պատկերացումներին,

· գիտելիքներ հաղորդել տեսակի, նրա չափանիշների, պոպուլյացիայի, վերաբերյալ,

· ձևավորել պատկերացումներ օրգանական աշխարհի միասնական ծագման վերաբերյալ,
Լաբորատոր և գործնական աշխատանքներ. 

      տեսակի  առանձնյակների նկարագրում ըստ մորֆոլոգիական չափանիշների,  

նույն տեսակին պատկանող առանձնյակների փոփոխականության ուսումնասիրում :

Ցուցադրում.

     տեսակի չափանիշների, էվոլյուցիայի շարժիչ ուժերի, օրգանիզմների հարմար​վա​ ծու​թյան, ծագման և բազմազանության, անհատական փոփոխականությունը պատկերող ցուցա​պաստառների, աղյուսակների, մշակովի բույսերի  տարբեր   սորտերի հերբարում​նե​րի, բույսերի և կեն​դանիների հավաքածուների, տեսաֆիլմերի:

ԲԱԺԻՆ 5. ԷԿՈԼՈԳԻԱՅԻ ԵՎ ԲՆԱՊԱՀՊԱՆՈՒԹՅԱՆ ՀԻՄՈՒՆՔՆԵՐ
Թեմա 10. Էկոլոգիայի հիմունքները (6 ժամ ) 
    Էկոլոգիան որպես գիտություն: Էկոլոգիայի հիմնական խնդիրները :

   Բնակության միջավայր :  Միջավայրի ոչ կենսական գործոնների (ջերմություն, լույս, խոնավություն) նշանակությունը կենդանի օրգանիզմների կենսագործունեության համար: 

  Միջավայրի կենսական գործոնները: Անթրոպոգեն գործոններ:

  Կենսա​երկրա​ցենոզներ, դրանց բաղադրիչները: 

Օրգանիզմների միջև գոյություն  ունեցող փոխհարաբերությունների ձևերը: 

 Սնման շղթաներ: էկոլոգիական բուրգ:                                                                         
Կրթական հիմնական խնդիրները                                                                                                           

· ձևավորել գիտելիքներ էկոլոգիական հիմնախնդիրների վերաբերյալ,

· ձևավորել միջավայրի ոչ կենսական և կենսական գործոնների ազդե​ցությունը օրգանիզմների կենսագործունեության վրա հասկանալու կարո​ղություն,                                                                            

· ձևավորել օրգանիզմների միջև գոյություն ունեցող փոխհարաբե​րու​թյունների ձևերը ներկայացնելու կարողություն:                                                                                                   

Գործնական աշխատանքներ.

   սննդային շղթայի և թվաքանակի  էկոլոգիական բուրգի վերաբերյալ խնդիրների     լուծում:

   կենսոլորտում նյութերի շրջապտույտը պատկերող գծապատկերների կազմում: 

Ցուցադրում.

       կենսացենոզների տեսակային  բազմազանությունը, օրգանիզմների միջև գոյություն ունե​ցող փոխհարաբերությունները  պատկերող աղյուսակների, տեսաֆիլմերի, գծապատկեր​ների ցուցապաստառների, արհեստական էկոհամակարգերի մոդելների: 
կենսոլորտի վերաբերյալ գծապատկերների, ցուցապաստառների, տեսաֆիլմերի, անիմացիաների, սլայդների դիտում:
Էքսկուրսիա.

 դեպի մոտակա անտառը, լճակը համակեցությունները դիտարկելու նպատակով:

Թեմա 11. Բնության պահպանություն (5 ժամ)

Մարդու  տնտեսական գործունեության հետևանքով առաջացած բնապահ​պանական հիմնախնդիրներ: 
Մթնոլորտի պահպանություն: Մթնոլորտի աղտոտման աղբյուրները և դրա էկոլոգիական հետևանքները:

Ջրոլորտի էկոլոգիական հիմնախնդիրները : Սևանա լճի հիմնախնդիրը: Ջրային պաշարների պահպանություն:

Հողերի աղտոտում: Անապատացում:

Տեսակների անհետացման պատճառները : Կարմիր գիրք: Կենսաբազմազանության պահպանություն:

Շրջակա միջավայրի վնասակար ազդեցությունը մարդու առողջության վրա:

Կրթական հիմնական խնդիրները.   

· ամբողջացնել սովորողների գիտելիքները մարդու և բնության փոխհարա​բերու​թյունների վերաբերյալ,

· ծանոթացնել էկոլոգիական հիմնախնդիրներին և  արդյունավետ բնօգտա​գործ​ման սկզբունքներին,

· ձևավորել բնական պաշարների, կենսաբազմազանության պահպանման  անհրաժեշտությունը արժևորելու կարողություն :

Լաբորատոր և գործնական աշխատանքներ.

օդի (փոշիով),  ձյան աղտոտման գնահատում, մարդածին գործոնների ազդեցությունը հողում բնակվող կենդանի օրգանիզմների վրա (տարբեր վայրերից վերցված հողի նմուշների ուսումնասիրում),

խմելու ջրի  մաքրության որոշում: 
Ցուցադրում.

էկոլոգիական հիմնախնդիրների,  արդյունավետ բնօգտագործման,  աղբի կենսաբա​նա​կան վերամշակման վերաբերյալ տեսաֆիլմերի, ցուցապաստառների, գծապատկերների:

Դասընթացի կրկնություններ, թեմատիկ ամփոփիչ, կիսամյակային գրավոր և գործնական աշխատանքներ   (27 ժամ): 

